
Ágrip	  	  

Í	  þessari	  ritgerð	  verður	  fjallað	  um	  birtingarmyndir	  vanrækslu,	  hvernig	  tilkynningarskyldu	  í	  

grunnskólum	  er	  háttað	  og	  hvers	  vegna	  svo	  fáar	  tilkynningar	  berast	  til	  

barnaverndarnefndar	  frá	  grunnskólum	  landsins.	  Vanræksla	  barna	  er	  vandamál	  sem	  lítið	  

virðist	  talað	  um	  í	  þjóðfélaginu.	  Árlega	  berast	  um	  3.000	  tilkynningar	  til	  

barnaverndarnefnda	  varðandi	  vanrækslu	  og	  er	  það	  mikið	  áhyggjuefni	  hversu	  fáar	  

tilkynningar	  berast	  frá	  grunnskólum	  landsins.	  Því	  er	  vert	  að	  skoða	  hvað	  veldur	  því	  að	  svo	  

fáar	  tilkynningar	  berast	  til	  barnaverndarnefnda.	  Einnig	  verður	  leitast	  við	  að	  skoða	  hvaða	  

afleiðingar	  vanræksla	  hefur	  í	  för	  með	  sér	  og	  hvaða	  úrræði	  eru	  í	  boði	  fyrir	  þau	  börn	  sem	  

hafa	  verið	  vanrækt.	  Helstu	  niðurstöður	  ritgerðarinnar	  eru	  þær	  að	  skortur	  er	  á	  þekkingu	  

kennara	  þegar	  viðkemur	  því	  verkferli	  sem	  á	  sér	  stað	  innan	  skólanna.	  Efla	  þarf	  þekkingu	  

kennara	  á	  því	  verkferli	  sem	  notast	  er	  við,	  kynna	  öllum	  starfsmönnum	  hvernig	  

tilkynningarskyldunni	  er	  háttað	  og	  hvernig	  ber	  að	  þekkja	  einkenni	  vanrækslu.	  	  

Formáli	  

Þessi	  ritgerð	  er	  14	  eininga	  lokaverkefni	  til	  BA-‐prófs	  í	  uppeldis	  og	  menntunarfræði	  við	  

Háskóla	  Íslands.	  Ég	  vil	  þakka	  leiðbeinanda	  mínum	  Berglindi	  Rós	  Magnúsdóttur	  fyrir	  góðar	  

ábendingar	  við	  yfirferð	  verkefnis.	  Að	  lokum	  vil	  ég	  þakka	  móður	  minni	  fyrir	  yfirlestur	  
verkefnis	  og	  þann	  stuðning	  sem	  hún	  og	  fjölskylda	  mín	  hefur	  veitt	  mér	  í	  gegnum	  námið.	  

Þetta	  lokaverkefni	  er	  samið	  af	  mér	  undirrituðum.	  Ég	  hef	  kynnt	  mér	  Siðareglur	  Háskóla	  

Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  
samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  

verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  

sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf(ur)	  ábyrgð	  á	  því	  sem	  

missagt	  kann	  að	  vera.	  Þetta	  staðfesti	  ég	  með	  undirskrift	  minni.	  

	  

Reykjavík,	  6.maí	  2014	  

Berglind	  Dögg	  Einisdóttir	  	  

1 Inngangur	  	  

Ofbeldi	  gegn	  börnum	  er	  eitt	  af	  þeim	  helstu	  vandamálum	  sem	  þjóðfélagið	  er	  að	  glíma	  við	  í	  

dag	  og	  fer	  það	  ört	  vaxandi.	  Sem	  betur	  fer	  búa	  flest	  börn	  við	  friðsælt	  og	  öruggt	  umhverfi	  

en	  þó	  eru	  því	  miður	  alltaf	  einhver	  sem	  verða	  fyrir	  einhvers	  konar	  ofbeldi.	  Birtingarmyndir	  

ofbeldis	   eru	   með	   margvíslegum	   hætti	   og	   birtist	   það	   meðal	   annars	   í	   formi	   vanrækslu,	  

líkamlegs	  ofbeldis,	  andlegs	  ofbeldis	  og	  kynferðislegs	  ofbeldis.	  Svo	  hægt	  sé	  að	  koma	  í	  veg	  

fyrir	  að	  barn	  verði	  fyrir	  einhvers	  konar	  ofbeldi	  er	  mikilvægt	  að	  auka	  forvarnir	  og	  fræðslu.	  

Að	   auki	   er	   nauðsynlegt	   að	   tilkynna	   allan	   grun	   um	   ofbeldi	   á	   börnum	   til	  

barnaverndarnefndar,	   sama	   hversu	   léttvægt	   það	   er,	   því	   án	   tilkynninga	   er	   lítið	   hægt	   að	  

aðstoða	  þau	  börn	  sem	  verða	  fyrir	  ofbeldi	  á	  einhvern	  hátt	  (Ólöf	  Ásta	  Farestveit	  og	  Þorbjörg	  

Sveinsdóttir,	  2013).	  

Vanræksla	  er	  einn	  af	   flokkum	  ofbeldis	  en	  virðist	  þó	  vera	  sá	   flokkur	  sem	  á	  það	  til	  að	  

gleymast.	   Auðvelt	   getur	   reynst	   að	   skilgreina	   hugtakið	   vanræksla	   en	   hins	   vegar	   getur	  

reynst	  ansi	  erfitt	  að	  greina	  vanrækslu.	  (Miller–Perrin	  og	  Perrin,	  2007).	  Undanfarin	  ár	  hefur	  

töluvert	   verið	   í	   umræðunni	   hvers	   vegna	   jafnfáar	   tilkynningar	   berast	   til	  

barnaverndarnefnda	   úr	   grunnskólum	   og	   raun	   ber	   vitni.	   Einungis	   11%	   af	  

heildartilkynningum	  bárust	  frá	  grunnskólum	  landsins	  árið	  2013	  sem	  er	  mikið	  áhyggjuefni	  

(Barnaverndarstofa,	  2014).	  	  

Áhugi	   höfundar	   á	   efninu	   kviknaði	   þegar	   hann	   tók	   áfangann	   ofbeldi	   og	   vanræksla	   í	  

fjölskyldum	   sem	   samhliða	   náminu	   starfaði	   í	   grunnskóla	   í	   eitt	   ár.	   Eftir	   að	   hafa	   sótt	  

áfangann	  lærði	  höfundur	  ritgerðarinnar	  töluvert	  um	  einkenni	  ofbeldis	  og	  vanrækslu	  sem	  

opnaði	  augun	  hans	  í	  starfinu.	  Hlutir	  sem	  höfundur	  hafði	  ekki	  mikið	  velt	  fyrir	  sér	  áður	  sem	  

tengdust	  einkennum	  vanrækslu	  voru	  mun	  meira	  áberandi	  eftir	  áfangann.	  Höfundi	  fannst	  

ýmsum	  hlutum	  ekki	  fylgt	  nægilega	  vel	  eftir	  og	  langaði	  því	  að	  kanna	  hvert	  tilkynningarferlið	  

væri	   og	   hvað	   þurfi	   til	   þess	   að	   kennarar	   eða	   aðrir	   starfsmenn	   skólans	   tilkynni	   um	  

vanrækslu.	   Í	   þessari	   ritgerð	   verða	   birtingarmyndir	   vanrækslu	   skoðaðar,	   ásamt	   því	   að	  

athuga	  hvaða	  áhættuþættir	  geta	  valdið	  því	  að	  börn	  verði	  vanrækt	  og	  hvaða	  úrræði	  eru	  í	  

boði.	  Einnig	  verður	  fjallað	  um	  tilkynningaskyldu	  í	  grunnskólum,	  hvaða	  verkferli	  það	  er	  sem	  

starfsmenn	   skóla	   vinna	   eftir	   og	   hvers	   vegna	   svona	   fáar	   tilkynningar	   berast	   frá	  

grunnskólum	   landsins.	  Höfundur	  mun	   leitast	   við	   að	   svara	   rannsóknarspurningum	   sínum	  

sem	  eru:	  Hverjar	  eru	  birtingarmyndir	  vanrækslu	  og	  hvaða	  ástæður	  eru	  fyrir	  því	  að	  svo	  fáar	  

tilkynningar	  berast	  til	  barnaverndarnefndar	  frá	  grunnskólum	  landsins?	  	  

2 Vanræksla	  

Uppeldi	   barna	   fylgir	  mikil	   ábyrgð	  og	   vinna	  og	   eru	   foreldrar	  misjafnlega	   í	   stakk	  búnir	   að	  

takast	  á	  við	  það.	  Ofbeldi	  eða	  vanræksla	  er	  þegar	  brestur	  verður	  á	  uppeldi	  og	  umönnun	  

barns,	  en	  mun	  algengara	  er	  að	  börn	  verði	  fyrir	  vanræsklu	  heldur	  en	  ofbeldi	  (Freydís	  Jóna	  

Freysteinsdóttir,	  2000).	  Ofbeldi	  felur	  í	  sér	  athöfn	  sem	  leitt	  getur	  til	  skaða	  á	  þroska	  barns	  

eða	   er	   líkleg	   til	   að	   leiða	   til	   skaða.	   Hins	   vegar	   felur	   vanræksla	   í	   sér	   þegar	   skortur	   er	   á	  

nauðsynlegri	   athöfn	   í	   lífi	   barns	   sem	   leiðir	   síðan	   til	   skaða	  á	  þroska	  þess	   eða	  er	   líklegt	   til	  

þess	  að	  leiða	  til	  skaða.	  Erfitt	  getur	  reynst	  að	  greina	  hvort	  um	  einstakt	  atvik	  vanrækslu	  er	  

að	  ræða	  eða	  hvort	  vanræksla	  sé	  endurtekið	  atvik.	  Börn	  eru	  ekki	  talin	  vanrækt	  samkvæmt	  

skilgreiningunni	   nema	   ef	   um	   viðvarandi	   ástand	   er	   að	   ræða	   fremur	   en	   einstaka	   atburði.	  

Talið	   er	   að	   ábyrgð	   vanrækslu	   liggi	   að	  mestu	   hjá	   foreldrum,	   þó	   svo	   að	   aðrir	   þættir	   geti	  

einnig	  valdið	  vanrækslu	  eða	  aukið	  líkurnar	  á	  henni	  (Freydís	  Jóna	  Freysteinsdóttir,	  2012).	  

Vanræksla	  er	  ekki	  nýtt	  fyrirbæri	  frekar	  en	  annar	  misbrestur	  í	  uppeldi	  en	  það	  var	  hins	  

vegar	   ekki	   fyrr	   en	   snemma	   á	   20.	   öldinni	   sem	   Bandaríkjamenn	   litu	   á	   vanrækslu	   sem	  

félagslegt	  vandamál.	  Vanræksla	  virðist	  vera	  það	  form	  í	  misbrest	  á	  uppeldi	  sem	  á	  það	  til	  að	  

gleymast	  (Miller-‐Perrin	  og	  Perrin,	  2007).	  Garbarino	  og	  Collins	  töldu	  margar	  ástæður	  liggja	  

að	  baki	  þess	  af	  hverju	  svo	  fáar	  rannsóknir	  hafa	  verið	  gerðar	  á	  vanrækslu	  miðað	  við	  annan	  

misbrest	   í	   uppeldi.	   Þeir	   vildu	  meina	   að	   vanræksla	   væri	   ekki	   jafn	   dramatísk	   og	   sýnilegir	  

marblettir	  eftir	   líkamlegt	  ofbeldi	  eða	  þegar	  börn	  yrðu	  fyrir	  kynferðislegu	  ofbeldi	  af	  hálfu	  

föður	  síns,	  sökum	  þess	  að	  vanræksla	  væri	  minna	  áberandi	  og	  að	  því	  gæti	  reynst	  erfiðara	  

að	  greina	  hana	  (Crosson-‐Tower,	  2010).	  

Árlega	   berast	   tæplega	   3.000	   tilkynningar	   til	   barnaverndarnefndar	   um	   allt	   land	   er	  

varða	  vanrækslu.	  Þó	  svo	  að	  töluvert	  fleiri	  tilkynningar	  berist	  til	  barnaverndarnefnda	  vegna	  

vanrækslu	   heldur	   en	   annarra	   flokka	   ofbeldis	   hefur	   minna	   verið	   fjallað	   um	   vanrækslu	   í	  

almennri	   umræðu.	   Gjarnan	   er	   talað	   um	   vanrækslu	   á	   vanrækslu	   og	   er	   þetta	   þekkt	  

vandamál	   innan	   fræðasamfélagsins.	   Umræðan	   ásamt	   umfjöllun	   um	   vanrækslu	   ætti	   að	  

vera	  töluvert	  meiri	  miðað	  við	  umfang	  hennar	  og	  afleiðingar	  (Lovísa	  Arnardóttir,	  2013).	  	  

Eins	   og	   fram	   hefur	   komið	   getur	   vanræksla	   verið	   ansi	   falið	   vandamál,	   og	   því	   getur	  

reynst	  erfitt	  að	  greina	  hvort	  um	  einstaka	  atvik	  sé	  að	  ræða	  eða	  síendurtekin	  atvik.	  Því	  er	  

mjög	   mikilvægt	   að	   þeir	   einstaklingar	   sem	   starfa	   með	   börnum	   séu	   vel	   upplýstir	   um	  

einkenni	  og	  áhrif	  vanrækslu.	  Eins	  er	  mikilvægt	  að	  börnum	  sé	  veitt	  fræðsla	  um	  vanrækslu	  

þar	  sem	  þau	  gera	  sér	  alla	   jafna	  ekki	  grein	   fyrir	  því	  hvað	   telst	  vera	  eðlilegt	  og	  hvað	   telst	  

vera	  óeðlilegt	   í	  umönnun	  foreldra.	  Þar	  sem	  börn	  hafa	  einstaklega	  mikla	  aðlögunarhæfni	  

og	   aðlagast	   hinum	   ýmsu	   aðstæðum,	   líkt	   og	   að	   vera	   alltaf	   í	   of	   litlum	   skóm	   eða	   ekki	   í	  

nægilega	  hlýjum	  fötum,	  er	  það	  hlutverk	  þeirra	  fullorðnu	  að	  koma	  auga	  á	  þessi	  einkenni.	  

Börn	  átta	  sig	  oft	  og	  tíðum	  ekki	  á	  því	  að	  þau	  séu	  vanrækt	  þar	  sem	  þau	  þekkja	  oft	  ekkert	  

annað.	  Nauðsynlegt	  er	  því	  að	  fræða	  börn	  um	  þeirra	  réttindi	  og	  hvaða	  kröfur	  þau	  geta	  gert	  

til	   umönnunar,	   svo	   að	  þau	   átti	   sig	   á	   því	   að	  óhætt	   sé	   að	   segja	   frá	   því	   ef	   þeim	   finnst	   að	  

þörfum	  þeirra	  sé	  ekki	  sinnt	  (Ólöf	  Ásta	  Farestveit	  og	  Þorgbjörg	  Sveinsdóttir,	  2013).	  

2.1 Flokkar	  vanrækslu	  	  

Birtingarform	  vanrækslu	  geta	  verið	  af	  ýmsum	  toga	  og	  er	  henni	  gjarnan	  skipt	  upp	  í	  flokka	  

svo	   hægt	   sé	   að	   skilgreina	   hana	   betur.	   Á	   Íslandi	   notast	   barnaverndaryfirvöld	   við	   eitt	  

skilgreiningar-‐	  og	  flokkunarkerfi	  sem	  Freydís	  Jóna	  Freysteinsdóttir	  félagsráðgjafi	  hannaði.	  

Flokkunarkerfið	   eykur	   samræmi	   barnaverndarstarfsmanna	   og	   barnaverndarnefnda	   og	  

auðveldar	   vinnslu	   mála.	   Skilgreiningar-‐	   og	   flokkunarkerfið	   (SOF)	   byggir	   á	   bandarískri	  

fyrirmynd	   og	   var	   þróað	   eftir	   nokkrum	   bandarískum	   kerfum	   ásamt	   sænska	  

flokkunarkerfinu.	   Samkvæmt	   SOF	   skiptist	   vanræksla	  upp	   í	   fjóra	   flokka	   sem	  eru	   líkamleg	  

vanræksla,	   vanræksla	  varðandi	  umsjón	  og	  eftirlit,	   vanræksla	  varðandi	  nám	  og	  að	   lokum	  

tilfinningaleg	  vanræksla.	  Mörkin	  milli	   flokkanna	  geta	  verið	  ansi	  óljós	  og	  geta	  verið	  mörg	  

atriði	  sem	  tilheyra	  hverjum	  flokki	  (Freydís	  Jóna	  Freysteinsdóttir,	  2012).	  

Líkamleg	  vanræksla	  er	  skilgreind	  sem	  svo	  að	  grunnþörfum	  barns	  sé	  ekki	  nægilega	  vel	  

sinnt	   sem	   getur	   haft	   slæm	   áhrif	   á	   heilsu	   og	   velferð	   þess.	   Líkamlegri	   vanrækslu	   er	   skipt	  

niður	  í	  sex	  eftirfarandi	  undirflokka	  (Freydís	  Jóna	  Freysteinsdóttir,	  2012):	  

1. Döfnunarfeill	   er	   ástand	   sem	   á	   oftast	   við	   hjá	   börnum	   sem	  eru	   undir	   eins	   árs	  

aldri.	  Barnið	  hvorki	  þyngist	  né	  stækkar	  samanborið	  við	  önnur	  börn	  og	  eins	  er	  

hreyfiþroski	  þeirra	  lítill	  og	  langt	  undir	  meðalhreyfiþroska.	  	  

2. Fæði	  er	  ábótavant	  miðað	  við	  þroska	  og	  aldur	  barnsins.	  

3. Klæðnaður	  ekki	  fullnægjandi,	  fatnaður	  er	  annað	  hvort	  of	  lítill	  eða	  of	  stór.	  Enn	  

fremur	  getur	  fatnaður	  ekki	  verið	  nægilega	  hlýr	  miðað	  við	  aðstæður.	  	  

4. Hreinlæti	   er	   ábótavant,	   barn	   er	   sjaldan	   baðað	   og	   lyktar	   illa	   sökum	   þess,	  

fatnaður	  iðulega	  óhreinn	  og	  tennur	  óburstaðar.	  	  

5. Húsnæði	   er	   ábótavant,	   það	   getur	   verið	   óíbúðarhæft	   og	   hætta	   stafað	   af	   því.	  

Skortur	  á	  nauðsynjum	  eins	  og	  rafmagni	  og	  hita.	  	  

6. Heilbrigðisþjónustu	   er	   ábótavant,	   þegar	   forsjáraðilar	   fara	   ekki	   með	   barn	   til	  

læknis	  og	  barni	  ekki	  gefin	  viðeigandi	  lyf	  ef	  þörf	  er	  á.	  

Vanræksla	  varðandi	  umsjón	  og	  eftirlit	  er	  sú	  vanræksla	  sem	  hvað	  oftast	  er	  tilkynnt	  um.	  

Með	  henni	  er	  átt	  við	  þegar	  forsjáraðili	  veitir	  barni	  sínu	  ekki	  viðeigandi	  umsjón,	  barnið	  er	  í	  

hættu	  og	   forsjáraðili	   verndar	  það	  ekki	   fyrir	  hættunum.	  Dæmi	  getur	   verið	  þegar	  barn	  er	  

ekki	  sett	  í	  barnabílstól	  eða	  það	  ekki	  spennt	  í	  öryggisbelti	  og	  eins	  þegar	  barn	  er	  skilið	  eftir	  

eitt	  heima	  þegar	  það	  hefur	  hvorki	  aldur	  né	  þroska	  til	  (Freydís	  Jóna	  Freysteinsdóttir,	  2012).	  

Frá	   árinu	   2009	   hefur	   barnaverndarnefnd	   sérstaklega	   skráð	   niður	   hjá	   sér	   vanrækslu	  

varðandi	   umsjón	   og	   eftirlit	   þegar	   foreldrar	   eru	   í	   áfengis-‐	   og	   fíkniefnaneyslu	   (Lovísa	  

Arnardóttir,	  2013).	  	  

Vanræksla	  varðandi	  nám	  er	  þegar	  forsjáraðilar	  sinna	  ekki	  námi	  eða	  skólagöngu	  barna.	  

Barn	  mætir	  illa	  í	  skóla,	  heimanámi	  er	  illa	  sinnt	  og	  skortur	  er	  á	  nauðsynlegum	  áhöldum	  til	  

skólastarfs	   eins	   og	   ritföng,	   bækur	   og	   sundföt	   eða	   leikfimisföt.	   Einnig	   telst	   skortur	   á	  

sérfræðiaðstoð	  vegna	  námsörðugleika	  til	  vanrækslu	  (Freydís	  Jóna	  Freysteinsdóttir,	  2012).	  

Með	   tilfinningalegri/sálrænni	   vanrækslu	   er	   átt	   við	   þegar	   forsjáraðili	   sinnir	   ekki	  

tilfinningalegum	  þörfum	  barns	   og	   örvar	   ekki	   hugrænan	   þroska	   barnsins.	   Eins	   getur	   það	  

verið	  þegar	  forsjáraðili	  vanrækir	  félagsþroska	  barns	  og	  setur	  því	  ekki	  eðlileg	  mörk	  og/eða	  

beitir	  það	  ekki	  nauðsynlegum	  aga	  (Freydís	  Jóna	  Freysteinsdóttir,	  2012).	  

3 Fræðilegar	  kenningar	  

Margar	   kenningar	   hafa	   verið	   gerðar	   hvað	   misbrest	   í	   uppeldi	   barna	   varðar.	   Allar	   þær	  

kenningar	  sem	  settar	  hafa	  verið	  fram	  eiga	  það	  sameiginlegt	  að	  misbrestur	  í	  uppeldi	  barna	  

byggist	  á	  ýmsum	  þáttum,	  líkt	  og	  einstaklingsþáttum	  og	  samfélagsþáttum.	  Ástæða	  þess	  að	  

höfundur	  ákvað	  að	  fjalla	  um	  þessi	  þrjú	  vistfræðilíkön	  er	  að	  þau	  eiga	  það	  sameiginlegt	  að	  

þau	   gera	   ráð	   fyrir	   að	   ofbeldi	   og	   vanræksla	   barna	   byggist	   á	   nokkrum	   áhættuþáttum	   í	  

umhverfi	   okkar.	   Vistfræðilíkan	   Belsky	   gefur	   þessum	   áhættuþáttum	   nokkuð	   góð	   skil	   og	  

þrátt	   fyrir	  að	   líkanið	  hafi	  komið	  út	  fyrir	   fjölda	  ára	  er	  enn	  þann	  dag	   í	  dag	  hægt	  að	  tengja	  

þessa	  áhættuþætti	  við	  ofbeldi	  og	  vanrækslu	  barna.	   	  Líkan	  Belsky	  og	   	  Garbarino	  eiga	  það	  

sameiginlegt	   að	   ofbeldi	   og	   vanræksla	   barna	   sé	   afleiðing	   af	   einstaklingsþáttum,	  

fjölskylduþáttu,	  og	  samfélagslegum	  þáttum.	  Í	  þessum	  kafla	  verður	  ofangreindum	  líkönum	  

gerð	  nánari	  skil.	  

3.1 Vistfræðilíkan	  Bronfenbrenner	  

Vistfræðilíkan	  Bronfenbrenner	  felur	  í	  sér	  að	  ofbeldi	  og	  vanræksla	  barna	  byggist	  á	  þáttum	  í	  

einstaklingnum,	   í	   fjölskyldunni,	   í	   nærsamfélaginu	   og	   samfélaginu	   almennt.	   Samkvæmt	  

vistfræðilíkani	  Bronfenbrenners	  tengist	  einstaklingurinn	  mörgum	  kerfum	  sem	  eru	  samofin	  

hvert	  öðru,	  sem	  áhrif	  hafa	  á	  líðan	  einstaklingsins.	  Vistfræðilíkaninu	  er	  skipt	  niður	  í	  fjögur	  

kerfi,	   en	   það	   eru	  míkró	   (e.	  microsystem),	  mesó	   (e.	  mesosystem),	   exó	   (e.	  exosystem)	   og	  

makró	  (e.	  macrosystem)	  (Bronfenbrenner,	  1979).	  	  

Innan	  míkrókerfisins	  eru	  þeir	  þættir	   sem	  eru	   í	  nánasta	  umhverfi	  einstaklingsins	  sem	  

hafa	  áhrif	  og	  má	  þar	  nefna	  fjölskyldu,	  vini	  og	  kennara.	  Lögð	  er	  áhersla	  á	  að	  samskipti	  við	  

þessa	   aðila	   sé	   gagnvirk,	   foreldrar	   hafa	   þannig	   áhrif	   á	   hegðun	   barna	   sinna	   og	   öfugt.	  

Einstaklingar	   sem	   sýna	   neikvæða	   hegðun	   kalla	   fram	   neikvæð	   viðbrögð	   foreldra	   sinna	   á	  

meðan	  einstaklingur	  sem	  sýnir	  væntumþykju	  vekur	  upp	   jákvæð	  viðbrögð	  foreldra	  sinna.	  

Þeir	  þættir	  sem	  hafa	  áhrif	  á	  líf	  einstaklingsins	  eru	  líffræðilegir,	  félagslegir	  og	  sálfræðilegir	  

(Berk,	   2013).	   Í	   mesókerfinu	   er	   gert	   ráð	   fyrir	   að	   mismunandi	   míkrókerfi	   tengist,	   til	   að	  

mynda	   getur	   samband	   foreldris	   og	   barns	   haft	   áhrif	   á	   samband	   vina.	   Kerfin	   geta	   unnið	  

saman	  að	  verndun	  barns,	  sem	  dæmi	  má	  nefna	  þegar	  kennari	  hefur	  borið	  kennsl	  á	  að	  barn	  

sé	  beitt	  ofbeldi	  og	  tilkynnir	  grun	  sinn	  (Berk,	  2013).	  Exókerfið	  samanstendur	  af	  félagslegum	  

aðstæðum	  sem	  áhrif	  hafa	  á	  reynslu	  barna	  af	  umhverfi	  sínu.	  Í	  kerfinu	  er	  um	  að	  ræða	  bæði	  

formlegar	   og	   óformlegar	   stofnanir,	   eins	   og	   vinnustaður	   foreldra,	   félagsþjónusta	   og	  

sjúkrahús	  (Berk,	  2013).	  Að	  lokum	  samanstendur	  makrókerfið	  af	  menningarlegum	  gildum,	  

lögum	  og	  reglum,	  ásamt	  bjargráðum	  í	  samfélaginu	  (Berk,	  2013).	  

3.2 Vistfræðilíkan	  Garbarino	  

Í	   vistfræðilíkani	   Garbarino	   er	   lögð	   áhersla	   á	   vistfræðilega	   nálgun	   þegar	   misbrestur	   í	  

uppeldi	   barna	   er	   skoðaður,	   auk	   þeirra	   áhættuþátta	   sem	   honum	   fylgja.	   Samkvæmt	  

Garbarino	   er	   ofbeldi	   og	   vanræksla	   barna	   afleiðing	   af	   samvirkni	   einstaklings-‐	   og	  

fjölskylduþátta	  annars	  vegar	  og	  samfélagslegra	  þátta	  hins	  vegar.	  Fátækt,	  streita	  og	  lélegt	  

félagslegt	   stuðningsnet	   er	   einn	  af	  megin	   áhættuþáttum	  misbrests	   í	   uppeldi	   barna.	  Með	  

líkani	   Garbarino	   var	   skoðað	   samspil	   ytri	   mótunarþátta	   í	   samfélaginu	   og	   innri	  

mótunarþátta	  hjá	  fjölskyldunni	  (Freydís	  Jóna	  Freysteinsdóttir,	  2005-‐a).	  	  

Garbarino	  og	  Crouter	   skoðuðu	   saman	  misbrest	   í	   uppeldi	   barna	  með	   tilliti	   til	   ýmissa	  

þátta	  og	  breytna.	  Niðurstöður	  rannsókna	  þeirra	  sýndu	  að	  hægt	  væri	  að	  skýra	  hátt	  hlutfall	  

misbrests	  í	  uppeldi	  barna	  með	  félagslegri	  streitu	  og	  skorti	  á	  félagslegum	  stuðning.	  Einnig	  

gáfu	  niðurstöður	  til	  kynna	  að	  formlegur	  félagslegur	  stuðningur	  minnkaði	  líkur	  á	  mistbresti	  

í	   uppeldi	   barna	   og	   því	   taldi	   Garbarino	   að	   mikilvægt	   væri	   að	   veita	   mæðrum	   félgslegan	  

stuðning.	   Félagslegt	   stuðningskerfi	   á	   þannig	   að	   aðstoða	   mæður	   við	   að	   uppfylla	  

grunnþarfir	  barna	  sinna	  og	  með	  stuðningskerfinu	  ætti	  streita	  mæðra	  að	  minnka	  og	  þar	  af	  

leiðandi	  yrðu	  minni	  líkur	  á	  misbrest	  í	  uppeldi	  (Freydís	  Jóna	  Freysteinsdóttir,	  2005-‐a).	  	  

3.3 Vistfræðilíkan	  Belsky	  

Vistfræðilíkani	   Belsky	   er	   skipt	   upp	   í	   fjögur	   meginsvið	   og	   hvert	   svið	   inniheldur	   síðan	  

áhættuþætti	   og	   verndandi	   þætti	   sem	   hafa	   áhrif	   á	   hvern	   annan.	   Sviðin	   skiptast	   í	  

einstaklingsþætti	  (e.	  individual	  factors)	  ,	  fjölskylduþætti	  (e.	  family	  factors),	  samfélagsþætti	  

(e.	   social	   factors)	   og	   menningarþætti	   (e.	   cultural	   factors).	   Samkvæmt	   líkani	   Belsky	   á	  

misbrestur	  í	  uppeldi	  sér	  stað	  þegar	  eðli	  og	  magn	  áhættuþátta	  fara	  umfram	  eðli	  og	  magn	  

verndandi	  þátta	  (Belsky,	  1993;	  Freydís	  Jóna	  Freysteinsdóttir,	  2005-‐a).	  

Mynd	  1.	  Vistfræðilíkan	  Belsky	  (Freydís	  Jóna	  Freysteinsdóttir,	  2005-‐a)	  

�����	  

3.3.1 Einstaklingsþættir	  foreldra	  

Áhættuþættir	   sem	   viðkoma	   foreldum	   eru	   ennþá	   taldir	   vega	   þungt	   í	   misbrest	   í	   uppeldi	  

barna.	  Ef	   foreldri	  var	  vanrækt	  eða	  beitt	  ofbeldi	   í	  æsku	  eru	  meiri	   líkur	  á	  því	  að	  það	  beiti	  

barn	  sitt	  ofbeldi	  eða	  vanrækslu,	  og	  er	  þá	  um	  svokallaða	  kynslóðatilfærslu	  að	  ræða.	  Eins	  

eru	  foreldrar	  sem	  eiga	  erfitt	  með	  tengslamyndun	  líklegri	  en	  aðrir	  til	  að	  vanrækja	  börn	  sín,	  

þeir	   hafa	   óraunhæfar	   væntingar	   til	   barna	   sinna	   og	   niðurlægja	   þau	   frekar.	   Enn	   fremur	  

hefur	   greindarskortur	   verið	   tengdur	   við	   þá	   foreldra	   sem	   beita	   börn	   sín	   ofbeldi,	   ásamt	  

áfengis-‐	   og	   vímuefnaneyslu,	   áfallastreituröskun	   og	   þunglyndi	   (Freydís	   Jóna	  

Freysteinsdóttir,	  2005-‐b).	  

3.3.2 Einstaklingsþættir	  barna	  

Í	  lok	  sjöunda	  áratugarins	  komu	  fram	  hugmyndir	  um	  að	  áhrif	  barna	  gætu	  aukið	  líkur	  á	  því	  

að	  barn	   væri	   beitt	   ofbeldi	   eða	   vanrækslu.	  Má	  þar	  nefna	   ýmis	   einkenni	  barna	   sem	  auka	  

líkur	  á	  því	   að	  þau	   séu	  beitt	  ofbeldi	  eða	  vanrækslu	   (Freydís	   Jóna	  Freysteinsdóttir,	   2000).	  

Þeir	   einstaklingsþættir	   barna	   sem	   taldir	   eru	   auka	   líkur	   á	  misbresti	   í	   uppeldi	   eru	  meðal	  

annars	   ungur	   aldur	   barna,	   fyrirburafæðing,	   langvarandi	   veikindi,	   líkamlegar	   fatlanir	   og	  

greindarskortur.	  Einnig	  eru	  meiri	  líkur	  á	  misbresti	  í	  uppeldi	  ef	  barn	  er	  með	  einhvers	  konar	  

sérþarfir	  eða	  hegðunarvandamál	  (Freydís	  Jóna	  Freysteinsdóttir,	  2005-‐b).	  	  

3.3.3 Fjölskylduþættir	  

Einn	   stærsti	   áhættuþátturinn	   í	   þessum	   flokki	   er	   spenna	   eða	   ofbeldi	   milli	   foreldra	   en	  

áætlað	  er	  að	  í	  30-‐60%	  tilvika	  þar	  sem	  kona	  er	  beitt	  ofbeldi	  á	  heimilinu	  sé	  barn	  einnig	  beitt	  

ofbeldi	   eða	   vanrækslu.	   Misbrestur	   í	   uppeldi	   er	   einnig	   mun	   líklegri	   hjá	   einstæðum	  

foreldrum	  heldur	  en	  öðrum	  fjölskyldugerðum.	  Meiri	  líkur	  eru	  á	  misbresti	  ef	  mörg	  börn	  eru	  

í	  fjölskyldunni	  og	  stuttur	  tími	  á	  milli	  barneigna.	  Tengsl	  milli	  foreldra	  annars	  vegar	  og	  milli	  

foreldra	   og	   barns	   hins	   vegar	   skiptir	   einnig	   máli	   (Freydís	   Jóna	   Freysteinsdóttir,	   2000;	  

Freydís	  Jóna	  Freysteinsdóttir,	  2005-‐b).	  

3.3.4 Samfélagslegir	  þættir	  

Tekjur	  spila	  stórt	  hlutverk	  í	  endurtekinni	  vanrækslu	  en	  meiri	  líkur	  eru	  á	  að	  þær	  fjölskyldur	  

sem	  eru	  tekjulágar	  vanræki	  börn	  sín	  endurtekið	  eða	  beiti	  þau	  ofbeldi.	  Mjög	  algengt	  er	  að	  

þessar	   fjölskyldur	   búi	   í	   félagslegu	   húsnæði	   og	   glími	   við	   atvinnuleysi	   og	   fátækt.	   Þær	  

rannsóknir	   sem	   gerðar	   hafa	   verið	   hafa	   sýnt	   fram	   á	   að	   tengsl	   séu	   á	   milli	   lágs	  

menntunarstigs	   og	   langvarandi	   vanrækslu	   og	   skortur	   á	   félagslegum	   stuðning	   leiðir	   til	  

endurtekninga	   á	  misbrest	   í	   uppeldi	   (Freydís	   Jóna	   Freysteinsdóttir,	   2004).	   Þau	  börn	   sem	  

alast	  upp	  í	  fjölskyldum	  þar	  sem	  fátækt	  ríkir	  eru	  tólf	  sinnum	  líklegri	  til	  þess	  að	  verða	  fyrir	  

ofbeldi	  og	  um	  leið	  töluvert	   líklegri	  að	  verða	  fyrir	  vanrækslu	  en	  önnur	  börn.	  Eftir	  því	  sem	  

fátæktin	   er	   meiri,	   eru	   þannig	   meiri	   líkur	   á	   alvarlegri	   vanræsklu.	   Samkvæmt	   erlendum	  

rannsóknum	   er	   notkun	   líkamlegra	   refsinga	   og	   valdbeiting	   töluvert	   algengari	   í	   lægri	  

stéttum	  (Freydís	  Jóna	  Freysteinsdóttir,	  2005-‐b).	  

3.3.5 Menningarþættir	  

Menningarþættir	  geta	  verið	  ólíkir	  og	  mótast	  hegðun	  og	  hugmyndir	  fólks	  af	  menningu	  þess	  

svæðis	   sem	  það	   býr	   á	   og	   er	   umönnun	   og	   forgangur	   barna	  mismunandi	  milli	   þjóða.Trú,	  

kynþáttur	  og	  viðhorf	  til	  ofbeldis	  eru	  þættir	  sem	  leitt	  geta	  til	  misbrests	  í	  uppeldi	  barna.	  Að	  

auki	  getur	  sérstakt	  menningargildi	  leitt	  til	  ofbeldis	  eða	  vanrækslu	  á	  börnum	  (Freydís	  Jóna	  

Freysteinsdóttir,	  2005-‐b).	  

3.4 Áhættuþættir	  og	  verndandi	  þættir	  

Eins	  og	  fram	  kemur	  hér	  að	  ofan	  hefur	  áhættuþáttum	  hefur	  verið	  skipt	  niður	  í	  fjóra	  flokka	  

og	   þessir	   flokkar	   áhættuþátta	   auka	   líkur	   á	   misbresti	   í	   uppeldi	   barna.	   Eftir	   því	   sem	  

áhættuþættirnir	   eru	   fleiri	   eru	   meiri	   líkur	   á	   því	   að	   barn	   verði	   fyrir	   misbrest	   í	   uppeldi	  

(Freydís	  Jóna	  Freysteinsdóttir,	  2005-‐b).	  	  

Á	  móti	  kemur	  að	  til	  eru	  þættir	  sem	  dregið	  geta	  úr	  misbresti	  í	  uppeldi	  barna	  og	  eru	  það	  

svokallaðir	   verndandi	  þættir.	  Verndandi	  þættir	   geta	  verið	  bæði	   formlegir	  og	  óformlegir.	  

Dæmi	   um	   formlega	   verndandi	   þætti	   geta	   verið	   fjárhagslegur	   stuðningur	   við	  

barnafjölskyldur,	   líkt	   og	   barnabætur	   og	   fæðingarorlof	   og	   eins	   meðlag	   og	   mæðra-‐	   eða	  

feðralaun	   sem	   sértækur	   stuðningur	   fyrir	   einstæða	   foreldra.	   Mikilvægur	   formlegur	  

stuðningur	  eru	   leikskólar,	   því	   það	  getur	   reynst	   afar	   krefjandi	   fyrir	   foreldra	   að	   vera	  með	  

börn	  sín	  allan	  sólarhringinn.	  Með	  því	  að	  hafa	  börn	  á	  leikskóla	  gefur	  það	  foreldrum	  einnig	  

kleift	  að	  stunda	  vinnu	  og	  fá	  tekjur.	  Óformlegir	  verndandi	  þættir	  eru	  mjög	  mikilvægir	  í	  að	  

draga	  úr	  áhættu	  á	  misbresti	  í	  uppeldi	  barna.	  Sem	  dæmi	  um	  óformlega	  verndandi	  þætti	  er	  

stuðningur	   frá	   vinum	   og	   fjölskyldu,	   eins	   og	   tilfinningalegur	   stuðningur	   og	   barnapössun	  

(Freydís	  Jóna	  Freysteinsdóttir,	  2000).	  

Ef	   tekið	  er	  mið	  af	   áhættuþáttum	  og	  verndandi	  þáttum	  getur	  ungt,	   einstætt	   foreldri	  

sem	  er	   tekjulágt	   og	   á	   við	  þunglyndi	   að	   stríða	   verið	   í	   áhættuhóp	  þess	   að	  beita	  barn	   sitt	  

ofbeldi	   eða	   vanrækslu.	   En	   hafi	   foreldrið	   leikskólapláss	   fyrir	   barn	   sitt	   og	   fær	   um	   leið	  

stuðning	  frá	  fjölskyldu	  og	  vinum	  dregur	  það	  úr	  líkum	  þess	  að	  barn	  verði	  beitt	  ofbeldi	  eða	  

vanrækslu	  (Freydís	  Jóna	  Freysteinsdóttir,	  2000).	  

4 Vernd	  barna	  í	  kerfinu	  

Ofbeldi	   og	   vanræksla	   barna	   eru	   vandamál	   sem	   þjóðfélagið	   þarf	   að	   takast	   á	   við.	   Með	  

hinum	  ýmsu	  lögum,	  reglugerðum	  og	  stofnunum	  er	  reynt	  bæði	  að	  koma	  í	  veg	  fyrir	  ofbeldi	  

og	  vanrækslu	  barna	  ásamt	  því	  að	  takmarka	  skaðann	  sem	  áhrif	  ofbeldi	  og	  vanrækslu	  geta	  

haft	  á	  börn.	  Hér	  að	  neðan	  verður	   fjallað	  um	  helstu	  stofnanir	  sem	   lúta	  að	  velferð	  barna,	  

tilkynningarskyldur	   starfsmanna	   og	   tilkynningar	   til	   barnaverndarnefnda	   verða	   skoðaðar	  

ásamt	  þeim	  rannsóknum	  sem	  gerðar	  hafa	  verið.	  	  

4.1 Barnasáttmáli	  Sameinuðu	  þjóðanna	  

Barnasáttmáli	  Sameinuðu	  þjóðanna	  var	  samþykktur	  fyrir	   Íslands	  hönd	  árið	  1989	  og	  síðar	  

fullgildur	   árið	   1992.	   Þó	   svo	   að	   Barnasáttmálinn	   hafi	   verið	   fullgildur	   árið	   1992	   og	   Ísland	  

skuldbundið	  af	  þjóðarrétti	  til	  að	  uppfylla	  og	  virða	  ákvæði	  hans	  var	  hann	  sjaldan	  notaður	  

við	  úrlausn	  mála.	  Það	  var	  þó	  ekki	  fyrr	  en	  árið	  2013	  sem	  samningurinn	  var	  lögfestur	  hér	  á	  

landi.	   Með	   lögfestingu	   hans	   var	   tryggt	   að	   sáttmálanum	   yrði	   beitt	   í	   auknu	   mæli.	  

Barnasáttmálinn	  viðurkennir	  börn	  sem	  manneskjur	  og	  innbyrðis	   jafningja	  og	  felur	  hann	  í	  

sér	  alþjóðlega	  viðurkenningu	  þess	  að	  börn	  séu	  sjálfstæðir	  einstaklingar	  með	  eigin	  réttindi.	  

Einstaka	  sinnum	  hefur	  verið	  vitnað	  í	  ákvæði	  Barnasáttmálans	  við	  úrlausn	  mála	  hér	  á	  landi	  

og	   eru	   dæmi	   um	   að	   íslenskir	   dómstólar	   hafi	   dæmt	   gegn	   honum.	   Með	   lögfestingu	  

sáttmálans	  ætti	  að	  vera	  hægt	  að	  koma	  í	  veg	  fyrir	  slíkt	  (Umboðsmaður	  barna,	  e.d.-‐a).	  

Barnasáttmálinn	  mælir	  fyrir	  um	  vernd	  grundvallarmannréttinda	  barna,	  líkt	  og	  friðhelgi	  

fjölskyldu-‐	   og	   einkalífs,	   skoðana-‐,	   félaga-‐,	   tjáningar-‐,	   trúarfrelsis	   og	   réttindi	   til	   lífs.	  

Aðildarríkjum	   ber	   skylda	   þess	   að	   grípa	   til	   aðgerða	   til	   að	   tryggja	   velferð	   barna	   á	   sviði	  

heilbrigðis-‐,	  mennta-‐	  og	  félagsmála	  (Umboðsmaður	  barna,	  e.d.-‐a).	  

Með	  19.	  grein	  samnings	  Sameinuðu	  þjóðanna	  eiga	  börn	  rétt	  á	  vernd	  gegn	  hvers	  kyns	  

ofbeldi,	   hvort	   sem	   það	   er	   líkamlegt,	   andlegt	   eða	   kynferðislegt	   eða	   misnotkun	   og	  

vanræksla,	  bæði	  innan	  sem	  utan	  heimilis.	  Stjórnvöldum	  ber	  að	  beita	  þeim	  sem	  hlotið	  hafa	  

illa	  meðferð	  og	  fjölskyldum	  þeirra	  viðeigandi	  stuðning	  (Umboðsmaður	  barna,	  e.d.-‐a).	  

4.2 Umboðsmaður	  barna	  

Árið	  1995	  var	  embætti	  umboðsmanns	  barna	  stofnað	  en	  það	  heyrir	  stjórnskipulega	  undir	  

forsætisráðuneytinu.	   Starf	   umboðsmanns	   barna	   er	   að	   stefna	   að	   bættum	   hag	   barna	   og	  

hafa	  gát	  á	  þörfum,	  réttindum	  og	  hagsmunum	  þess.	  Þegar	  miðað	  er	  við	  börn	  er	  átt	  við	  þá	  

einstaklinga	  sem	  eru	  undir	  18	  ára	  aldri.	  Umboðsmanni	  barna	  er	  ætlað	  að	  vekja	  athygli	  á	  

réttinda-‐	  og	  hagsmunmálum	  barna.	  Hlutverk	  hans	  er	  að	  vinna	  að	  því	  að	  tillit	   sé	   tekið	   til	  

hagsmuna	  barna	  við	  ákvarðanatöku,	  setningu	  laga	  og	  skipulagningu	  í	  þjóðfélaginu	  sem	  og	  

að	  vera	  talsmaður	  bæði	  barna	  og	  unglinga	  (Umboðsmaður	  barna,	  e.d.-‐b).	  

Í	  3.	  gr.	   laganna	  er	  finna	  hvert	  hlutverk	  hans	  er.	  Í	   lögunum	  kemur	  meðal	  annars	  fram	  

að	   umboðsmaður	   barna	   skuli	   setja	   fram	   tillögur	   eða	   ábendingar	   um	   úrbætur	   á	  

fyrirmælum	   eða	   réttarreglum	   stjórnvalda	   sem	   sérstaklega	   varða	   börn.	   Umboðsmaður	  

barna	  skal	  einnig	  hafa	  umsjón	  með	  þeim	  samningum	  sem	  Ísland	  hefur	  skrifað	  undir	  sem	  

tengjast	   velferð	   og	   réttindum	   barna,	   að	   þeir	   séu	   uppfylltir	   og	   fullgildir.	   Vekja	   athygli	   á	  

málefnum	  barna	  í	  samfélaginu,	  bregðast	  við	  með	  viðeigandi	  úrræðum	  þegar	  brotið	  hefur	  

verið	  á	  réttindum,	  hagsmunum	  og	  þörfum	  barna	  og	  einnig	  skal	  hann	  fræða	  almenning	  um	  

þau	   lög	   og	   reglugerðir	   sem	   varða	   börn	   og	   stuðla	   að	   rannsóknum	   á	   málaflokki	   þeirra.	  

Umboðsmaður	  barna	  hefur	  ekki	  afskipti	  af	  málum	  einstakra	  barna	  en	  sér	  hins	  vegar	  um	  

að	  leiðbeina	  þeim	  einstaklingum	  sem	  til	  hans	  leita	  til	  viðeigandi	  stofnana	  (Umboðsmaður	  

barna,	  e.d.-‐b).	  

4.3 Barnaverndarnefnd	  

Foreldrahlutverkið	  er	  án	  nokkurs	  vafa	  eitt	  ábyrgðamesta	  hlutverk	  sem	  einstaklingur	  tekur	  

sér	   fyrir	  hendur	   í	   lífinu.	  Hlutverk	   foreldra	  er	  að	  veita	  börnum	  sínum	  ást,	   viðurkenningu,	  

hvatningu	  og	  jákvæðan	  stuðning.	  Öll	  börn	  eiga	  rétt	  á	  því	  að	  vera	  vernduð	  fyrir	  ofbeldi	  og	  

vanrækslu.	  Markmið	  barnaverndarnefndar	  er	  að	  aðstoða	  þau	  börn	   sem	   talin	  eru	   stofna	  

heilsu	   sinni	   og	   þroska	   í	   hættu	   eða	   búa	   við	   óviðunandi	   heimilisaðstæður.	  

Barnaverndarnefnd	   reynir	   eftir	   bestu	   getu	   að	   bæta	   aðstæður	   barnsins	   (Umboðsmaður	  

barna,	  e.d.-‐c).	  

Eftir	   að	   tilkynning	   hefur	   borist	   til	   barnaverndarnefndar	   metur	   starfsfólkið	   hana	   og	  

tekur	  ákvörðun	  um	  hvort	  ástæða	  þyki	  til	  að	  kanna	  málið	  frekar.	  Foreldrum	  barns	  er	  gert	  

viðvart	   og	  með	   þeim	  hefst	   síðan	   sameiginleg	   vinna	   við	   að	   aðstoða	   barnið	   og	   fjölskyldu	  

þess.	  Þau	  börn	  sem	  náð	  hafa	  12	  ára	  aldri	  eiga	  rétt	  á	  að	  segja	  sína	  skoðun	  í	  þeim	  málum	  

sem	   því	   varðar.	   Þau	   börn	   sem	   náð	   hafa	   15	   ára	   aldri	   eiga	   á	   rétt	   á	   sjálfstæðri	   aðild	   að	  

barnaverndarmáli.	   Með	   því	   er	   átt	   við	   að	   barnið	   hlýtur	   sömu	   réttindi	   og	   fullorðinn	  

einstaklingur	  við	  meðferð	  málsins	  (Umboðsmaður	  barna,	  e.d.-‐c).	  

Starfsmönnum	  barnaverndarnefndar	   ber	   skylda	   til	   að	   sýna	  börnum	  og	  ungmennum	  

trúnað	  og	  nærgætni.	  Mikilvægt	  er	  að	  börn	  geti	  treyst	  þeim	  einstaklingum	  sem	  starfa	  hjá	  

barnaverndarnefnd	  og	  hefur	  nefndin	  ekki	  leyfi	  til	  þess	  að	  skýra	  óviðkomandi	  aðila	  frá	  því	  

sem	  hún	  verður	  vitni	  að	  í	  starfi	  sínu	  (Umboðsmaður	  barna,	  e.d.-‐c).	  

4.4 Að	  tilkynna	  um	  vanrækslu	  -‐	  tilkynningarskylda	  starfsmanna	  	  

Megináhersla	  í	  lögum	  barnaverndar	  er	  sú	  að	  lögð	  er	  áhersla	  á	  réttindi	  barna	  gangvart	  hinu	  

opinbera	   þegar	   foreldrar	   bregðast	   uppeldisskyldum	   sínum.	   Öll	   börn	   eiga	   að	   búa	   við	  

viðunandi	   aðstæður	   og	   barnaverndarnefndir	   bera	   ábyrgð	   á	   og	   eiga	   að	   grípa	   inn	   í	  

aðstæður	  barna	  sem	  yfirvöld	  hafa	  afskipti	  af.	  Í	  17.	  grein	  barnaverndarlaga	  ber	  þeim	  sem	  

afskipti	  hafa	  af	  börnum	  lagaleg	  skylda	  að	  tilkynna	  til	  barnaverndar	  ef	  grunur	  leikur	  á	  um	  

ofbeldi	  eða	  vanrækslu	  (Barnaverndarlög	  nr.80/2002).	  

Hlutverk	  grunnskóla	  er	  að	  sjá	  til	  þess	  að	  gott	  samstarf	  sé	  á	  milli	  heimilis	  og	  skóla	  með	  

það	   að	   markmiði	   að	   trygggja	   öryggi	   nemenda,	   velferð	   þeirra	   og	   farsælt	   skólastarf.	  

Mikilvægt	   er	   að	   grunnskólar	   landsins	   hagi	   störfum	   sínum	   samkvæmt	   stöðu	   og	   þörfum	  

nemenda	  og	  stuðli	  að	  menntun,	  þroska	  og	  velferð	  hvers	  nemenda.	  Þar	  sem	  menntun	  og	  

velferð	  nemenda	  er	  byggt	  á	  sameiginlegu	  samtarfi	  milli	  heimili	  og	  skóla	  er	  mikilvægt	  að	  

samstarfið	   byggist	   á	   gagnkvæmri	   virðingu,	   trausti,	   sameiginlegum	   ákvörðunum	   og	   að	  

upplýsingar	  berist	  jafnt	  til	  beggja	  aðila	  (Aðalnámsskrá	  grunnskóla,	  2011).	  

Starfsmönnum	  skóla	  ber	  að	  tryggja	  öryggi	  og	  vellíðan	  nemenda	  ásamt	  því	  að	  stuðla	  að	  

góðum	  og	   jákvæðum	  starfsanda	   í	   skólastarfi.	  Mikilvægt	   er	   að	   starfsmenn	   innan	   skólans	  

sýni	   nærgætni	   og	   virðingu	   gagnvart	   nemendum,	   foreldum	  og	   samstarfsfólki	   sínu.	   Þegar	  

kemur	  að	  tilkynningarskyldu	  innan	  skólans	  ber	  þeim	  að	  gæta	  fylgsta	  trúnaðar.	  	  Kennurum	  

og	   skólastjórnendum	  ber	   skylda	   til	  þess	  að	  eiga	   í	   samstarfi	   við	   foreldra	  barna	  um	   líðan,	  

samskipti	   og	   hegðun	   þeirra.	   Þeim	   ber	   einnig	   skylda	   að	   tilkynna	   foreldrum	   ef	   ítrekaðar	  

athugasemdir	  eru	  gerðar	  varðandi	  hegðun	  eða	  framkomu	  barns	  (Reglugerð	  um	  ábyrgð	  og	  

skyldur	  aðila	  skólasamfélagsins	  í	  grunnskólum	  nr.1040/2011).	  	  

Nemendaverndarráð	   skal	   vera	   starfrækt	   í	   öllum	   grunnskólum	   landsins.	   Skólastjóri	  

grunnskóla	  sér	  um	  að	  stofna	  nemendaverndarráð	  sem	  gildir	  til	  eins	  árs	  í	  senn	  og	  ber	  hann	  

ábyrgð	  á	  starfsemi	  ráðsins	  sem	  miðast	  við	  aðstæður	  hvers	  grunnskóla	  fyrir	  sig.	  Þeir	  sem	  

skipa	  sæti	  í	  nemendaverndarráði	  eru	  skólastjóri	  og/eða	  sá	  fulltrúi	  sem	  skólastjóri	  tilnefnir,	  

umsjónamaður	  við	  sérkennslu	  nemenda,	   fulltrúi	   skólahjúkrunar,	  náms-‐	  og	  starfsráðgjafi,	  

og	   forsvarsmenn	   sérfræðiþjónustu	   sveitarfélags.	   Að	   auki	   geta	   forsvarsmenn	  

barnaverndaryfirvalda	   og	   félagsþjónustu	   sveitarfélaga	   tekið	   þátt	   í	   samstarfinu	   þegar	  

tilefni	   gefst.	   Hlutverk	   nemendaverndarráðs	   er	   meðal	   annars	   að	   samhæfa	   skipulag	   við	  

nemendur	   er	   varða	   skólahjúkrun,	   sérfræðiþjónustu,	   náms-‐	   og	   starfsráðgjöf	   og	   vera	  

skólastjóra	   innan	   handa.	   Nemendaverndarráð	   annast	   sérstök	   úrræði	   fyrir	   einstaka	  

nemendur	   sem	   komið	   hafa	   inn	   á	   borð	   hjá	   ráðinu.	   Til	   að	   mynda	   ef	   grunur	   vaknar	   hjá	  

kennara	  um	  vanrækslu	  eða	  ofbeldi	   barns	  þá	   getur	  hann	   leitað	   til	   nemendaverndarráðs.	  

Ráðið	   metur	   síðan	   hvort	   afla	   þurfi	   frekari	   upplýsinga	   og	   boðar	   á	   fund	   til	   sín	  

umsjónakennara	  og	   foreldra	  sem	  og	  aðra	  aðila	  sem	  tengst	  geta	  málinu.	  Það	  tekur	  síðan	  

ákvörðun	   um	   hvort	   fylgja	   eigi	   málinu	   eftir	   og	   tilkynna	   það	   til	   barnaverndarnefnda	  

(Reglugerð	   um	   sérfræðiþjónustu	   sveitarfélaga	   við	   leik-‐	   og	   grunnskóla	   og	  

nemendaverndarráð	  í	  grunnskólum	  nr.584/2010).	  

4.4.1 Tilkynningarskylda	  samkvæmt	  íslenskum	  lögum	  

Í	  lögum	  barnaverndar	  er	  kveðið	  á	  um	  þær	  skyldur	  að	  tilkynna	  til	  barnaverndarnefndar	  ef	  

einstaklingur	   verður	   var	   við	   að	   barni	   sé	   misboðið,	   uppeldi	   þess	   sé	   vanrækt	   eða	   að	  

aðbúnaður	   sé	   það	   slæmur	   að	   barni	   stafi	   hætt	   af.	   Öllum	   ber	   skylda	   til	   þess	   að	   tilkynna	  

slíkan	   grun,	   en	   sérstakar	   skyldur	  hafa	  þeir	   einstaklingar	   að	   gegna	   sem	   líklegri	   eru	   til	   að	  

þekkja	  til	  aðstæðna	  barna.	  Með	  þessum	  einstaklingum	  er	  meðal	  annars	  átt	  við	  kennara,	  

presta,	  lækna,	  hjúkrunarfræðinga,	  þjálfara	  og	  félagsráðgjafa	  (Umboðsmaður	  barna,	  2006-‐

a).	  

Í	  17.	  grein	  barnaverndarlaga	  nr	  80/2002	  er	  komið	  sérstaklega	  inn	  á	  tilkynningarskyldu	  

er	  varðar	  þá	  sem	  afskipti	  hafa	  af	  börnum.	  Í	  greininni	  kemur	  fram	  að:	  	  

Hverjum	  þeim	   sem	   stöðu	   sinnar	   og	   starfa	   vegna	   hefur	   afskipti	   af	  málefnum	  
barna	   og	   verður	   í	   starfi	   sínu	   var	   við	   að	   barn	   búi	   við	   óviðunandi	  
uppeldisskilyrði,	  verði	   fyrir	  áreitni	  eða	  ofbeldi	  eða	  að	  barn	  stofni	  heilsu	  sinni	  
og	  þroska	  í	  alvarlega	  hættu	  er	  skylt	  að	  gera	  barnaverndarnefnd	  viðvart.	  

Gert	   er	   ráð	   fyrir	   að	   starfsmenn	   leik-‐,	   grunn-‐	   og	   framhaldsskóla	   fari	   eftir	   þessum	  

verklagsreglum.	  Kennarar	  þurfa	  því	   að	  meta	  hvort	   ástand,	  umönnun	  eða	   líðan	  barns	   sé	  

þannig	  háttað	  að	  nauðsynlegt	  sé	  að	  tilkynna	  það	  til	  barnaverndarnefndar.	  Ekki	  á	  einungis	  

að	   tilkynna	   ef	   um	   staðfestar	   sannanir	   er	   að	   ræða	   heldur	   einnig	   ef	   grunur	   leikur	   á	   um	  

vanrækslu.	   Hver	   skóli	   vinnur	   eftir	   ákveðnu	   verklagi	   um	   það	   hvernig	   tilkynningum	   til	  

barnaverndarnefndar	  er	  háttað.	  Mikilvægt	  er	   að	   starfsmönnum	  skólans	   sé	   ljóst	  um	  það	  

hvernig	   verklagi	   er	   háttað	   og	   hvaða	   starfsmaður	   það	   er	   sem	   kemur	   tilkynningunni	   á	  

framfæri.	   Það	   geta	   verið	   skólastjóri,	   skólahjúkrunafræðingur	   eða	   einhver	   af	  

starfsmönnum	  skólans	  sem	  ber	  ábyrgð	  á	  því	  og	  tilkynningu	  skal	  komið	  áleiðis	  eins	  fljótt	  og	  

kostur	  er	  (Barnaverndarstofa,	  2006-‐a).	  

Þegar	  kemur	  að	  því	  að	  tilkynna	  til	  barnaverndarnefndar	  ef	  grunur	  leikur	  á	  vanrækslu	  

eða	   ofbeldi	   skal	   ávalt	   láta	   foreldra	   vita	   af	   tilkynningunni	   og	   upplýsa	   þau	   að	   með	  

tilkynningunni	  eru	  starfsmenn	  skólans	  að	  fylgja	  lagaskyldu.	  Gera	  þarf	  foreldrum	  grein	  fyrir	  

því	  að	  málið	  lúti	  að	  velferð	  barnsins	  og	  stuðning	  við	  það	  og	  fjölskyldu	  þess	  en	  ekki	  ásökum	  

í	   garð	   þeirra.	   Markmiðið	   með	   tilkynningu	   er	   alltaf	   að	   leita	   lausna	   og	   veita	   viðeigandi	  

stuðning.	  Hins	   vegar	  ef	  um	   staðfestan	  grun	  er	   að	   ræða	  að	  barn	   sé	  beitt	   vanrækslu	  eða	  

ofbeldi	  á	  heimili	  sínu,	  skal	  hafa	  samband	  við	  barnaverndarnefnd	  án	  þess	  að	  láta	  foreldra	  

vita	  af	  tilkynningunni.	  Tilgangurinn	  með	  því	  er	  sá	  að	  ef	  barn	  býr	  við	  vanrækslu	  eða	  ofbeldi	  

á	  heimili	  sínu	  getur	  það	  skapað	  enn	  meiri	  hættu	  á	  að	  barnið	  verið	  beitt	  frekari	  vanræsklu	  

eða	   ofbeldi	   ef	   foreldrar	   viti	   til	   þess	   að	   tilkynnt	   hafi	   verið	   til	   barnaverndarnefndar.	   Ef	  

skólastarfsmenn	   taka	   eftir	   því	   að	   barn	   sé	   með	   sýnilega	   áverka	   eða	   segir	   frá	   ofbeldi	   á	  

hendur	   þess	   skal	   tafarlaust	   hafa	   samband	   við	   barnaverndarnefnd	   (Barnaverndarstofa,	  

2006-‐a).	  

Mikilvægt	  er	  að	  hafa	   í	  huga	  hvað	  er	  barninu	  fyrir	  bestu	  og	  leyfa	  því	  að	  njóta	  vafans.	  

Betra	   er	   að	   tilkynna	   mál	   og	   láta	   barnaverndarnefnd	   kanna	   hvort	   frekari	   þörf	   er	   á	  

aðgerðum	  heldur	  en	  að	  sleppa	  því	  alfarið.	  Einnig	  er	  mikilvægt	  að	  þeir	  einstaklingar	  sem	  

vinna	   náið	   með	   börnum	   geri	   sér	   grein	   fyrir	   því	   að	   tilkynningarskylda	   gengur	   framar	  

þagnarskyldunni.	  Með	  því	  er	  átt	  við	  að	  þeir	  sem	  vinna	  náið	  með	  börnum	  geta	  ekki	   lofað	  

börnum	  og	  unglingum	  trúnaði	  og	  sleppt	  því	  að	  láta	  barnaverndarnefnd	  vita	  ef	  þau	  segja	  

frá	   einhverju	   sem	   lögum	   samkvæmt	   ber	   að	   tilkynna	   (Ólöf	   Ásta	   Farestveit	   og	   Þorbjörg	  

Sveinsdóttir,	  2013).	  

Þegar	  um	  tilkynningar	  um	  vanrækslu	  er	  að	  ræða	  er	  það	  oftast	  nær	  ástand	  sem	  varað	  

hefur	   í	   langan	   tími	   og	   ekki	   breyst	   nægilega	   þrátt	   fyrir	   endurteknar	   ábendingar	   og	  

leiðbeiningar	   starfsmanna	   til	   foreldra.	   Þegar	   um	   slík	   tilvik	   er	   að	   ræða	   er	   það	   talið	  

heppilegast	  að	   tilkynna	  málið	   til	  barnaverndarnefndar	  á	   fundi	  með	  starfsmanni	   skólans,	  

foreldri	  og	  barnavendarstarfsmanni	  þar	   sem	  hægt	  er	  að	   fara	  yfir	  málin	   í	   sameiningu.	  Ef	  

ekki	   reynist	  möguleiki	  á	   slíkum	   fundi	  er	  hægt	  að	   tilkynna	  málið	   til	  barnaverndarnefndar	  

símleiðis	   eða	   skriflega.	   Við	   þessar	   aðstæður	   er	   mikilvægt	   að	   meta	   aðstæður	   barnsins,	  

aðstæður	   tilkynninga	   sem	   og	   vinnulag	   skólans	   og	   barnaverndarnefndar	  

(Barnaverndarstofa,	  2006-‐a).	  	  

Erfitt	   getur	   reynst	   að	   meta	   hvort	   um	   vanrækslu	   sé	   að	   ræða	   eða	   ekki	   og	   í	   slíkum	  

tilvikum	   er	   hægt	   að	   hafa	   samband	   við	   viðkomandi	   barnaverndarnefnd	   og	   ræða	   tilvikið	  

nafnlaust.	   Í	  framhaldi	  af	  því	  er	  síðan	  tekin	  ákvörðun	  um	  hvort	  að	  tilkynna	  eigi	  málið	  eða	  

ekki.	  Hins	  vegar	  ber	  að	  hafa	  í	  huga	  að	  oft	  og	  tíðum	  er	  ekki	  um	  eitthvað	  eitt	  atvik	  að	  ræða	  

sem	   vekur	   upp	   spurningar	   og	   áhyggjur	   starfsmanna.	   Það	   getur	   verið	   um	   fleiri	   þætti	   að	  

ræða	   eða	   ástand	   og	   tilfinningu	   fyrir	   líðan	   barns	   sem	   vekur	   upp	   áhyggjur	  

(Barnaverndarstofa,	  2006-‐a).	  	  

4.4.2 Tilkynningar	  til	  barnaverndarnefnda	  

Á	  undanförnum	  árum	  hefur	  tilkynningum	  til	  barnaverndarnefnda	  fjölgað	  töluvert	  og	  eru	  

helstu	  ástæður	  þess	  að	  skilgreiningar	  hafa	  verið	  bættar,	  skráning	  tilkynninga	  hefur	  verið	  

markvissari	   og	   vitund	  meðal	   almennings	   hefur	   aukist	   (Hrefna	   Friðriksdóttir,	   2010).	   Eftir	  

efnahagshrunið	   var	   velferðarvaktin	   stofnuð	   en	   með	   henni	   var	   ætlað	   að	   fylgjast	   með	  

efnahagslegum	  og	   félagslegum	  afleiðingum	  hrunsins.	  Meðal	   annars	   var	   sérstakri	   athygli	  

beint	  að	  stöðu	  barna	  og	  hvort	  tilkynningum	  til	  barnaverndarnefnda	  hefði	  fjölgað	  í	  kjölfar	  

hrunsins.	   Frá	   þeim	   árum	   sem	   liðið	   hafa	   síðan	   efnahagshrunið	   átti	   sér	   stað	   hefur	   fjöldi	  

tilkynninga	  verið	  stöðugur,	  tilkynningum	  fjölgaði	  árið	  2009	  í	  9.353	  frá	  8.241	  árinu	  áður	  en	  

fækkaði	   lítillega	   aftur	   og	   árið	   2011	   voru	   8.708	   tilkynningar	   skráðar.	   Tilkynningum	   um	  

vanrækslu	  frá	  árinu	  2007	  til	  2011	  fjölgaði	  úr	  29,7%	  í	  31,5%	  (Anni	  G.	  Haugen,	  2013).	  	  

Á	   árinu	   2013	   fjölgaði	   tilkynningum	   til	   barnaverndarnefnda	   um	   9,3%	  miðað	   við	   árið	  

2012,	   fjöldi	   tilkynninga	   fyrir	   árið	   2013	   voru	   8.610	   en	   7.881	   fyrir	   árið	   2012.	   Fleiri	  

tilkynningar	   bárust	   um	   drengi	   heldur	   en	   stúlkur	   eða	   54,6%.	   Flestar	   þessara	   tilkynninga	  

voru	   vegna	   áhættuhegðunar	   barns	   eða	   36,9%	   og	   voru	   tilkynningar	   vegna	   vanrækslu	  

36,1%	  af	  heildarfjölda	  tilkynninga.	  Þær	  tilkynningar	  sem	  bárust	  vegna	  vanrækslu	  þar	  sem	  

fram	   kom	   að	   foreldrar	   væru	   í	   áfengis-‐	   og/eða	   vímuefnaneyslu	   var	   8,6%	   árið	   2012	   sem	  

hækkaði	  svo	  í	  9,2%	  árið	  2013.	  Langflestar	  tilkynninganna	  bárust	  vegna	  vanrækslu	  varðandi	  

umsjón	   og	   eftirlit	   árið	   2013	   en	   þær	   voru	   2.616	   talsins	   eða	   30,4%	   (Barnaverndarstofa,	  

2014).	  

	  

	  

	  

Mynd	  2.	  Ástæður	  tilkynninga	  (Barnaverndarstofa,	  2014)	  

	  

Flestar	  tilkynningar	  komu	  frá	  lögreglu	  eða	  3.802,	  um	  44,2%	  allra	  tilkynninga	  árið	  2013	  en	  

þar	   á	   eftir	   komu	   skóli,	   sérfræðiþjónusta	   skóla	   og	   fræðslu-‐	   eða	   skólaskrifstofa	  með	   960	  

tilkynningar	  eða	  11,1%	  allra	   tilkynninga.	   Frá	  árinu	  2007	   til	   ársins	  2013	  hafa	   tilkynningar	  

sem	   koma	   frá	   skólum,	   sérfræðiþjónustu	   skóla	   og	   fræðslu-‐	   eða	   skólaskrifstofum	   staðið	  

nokkurn	  veginn	  í	  stað	  (Barnaverndarstofa,	  2014;	  Halla	  Björk	  Marteinsdóttir,	  2012).	  	  

Mynd	  3.	  Þær	  stofnanir	  sem	  tilkynna	  oftast	  til	  barnaverndar	  (Halla	  Björk	  Marteinsdóttir,	  
2012;	  Barnaverndarstofa,	  2014)	  

	  

4.4.3 Rannsóknir	  á	  tilkynningarskyldu	  	  

Samkvæmt	  tölum	  frá	  barnaverndarstofu	  bárust	  einungis	  11,1%	  af	  heildar-‐	  tilkynningunum	  

vanrækslu	  barna	   frá	   skólum,	   sérfræðiþjónustu	  og	   fræðslu-‐	  eða	  skólaskrifstofu	  árið	  2013	  

(Barnaverndarstofa,	  2014).	  Ástæða	  þess	  að	  svo	  fáar	  tilkynningar	  eru	  að	  berast	  frá	  skólum	  

er	  talin	  vera	  sú	  að	  fagaðilar	  hafa	  nokkuð	  neikvæða	  ímynd	  af	  barnaverndarnefndum.	  Með	  

þessari	   neikvæðu	   ímynd	   getur	   það	   leitt	   til	   þess	   að	   fagaðilar	   tilkynna	   seint	   eða	   jafnvel	  

aldrei	  um	  barnaverndarmál.	  Ein	  af	  ástæðum	  þess	  að	  fagaðilar	  tilkynntu	  seint	  viss	  mál	  til	  

barnaverndarnefnda	   var	   sú	   að	   þeir	   voru	   orðnir	   uppiskroppa	   varðandi	   ráð	   við	   vanda	  

barnsins.	  Vandinn	  hafði	  jafnvel	  verið	  lengi	  til	  staðar	  og	  ýmislegt	  verið	  reynt	  en	  án	  árangurs	  

og	  þá	  varð	  tilkynning	  lokaúrræði	  (Anni	  G.	  Haugen,	  2004).	  	  

Ýmsir	  aðrir	  þættir	  geta	  einnig	  haft	  áhrif	  á	   fagaðila	  sem	  valda	  því	  að	   tilkynning	  berst	  

seint	   eða	   aldrei.	   Þeir	   þættir	   eru	   meðal	   annars	   vanþekking	   á	   tilkynningarskyldu,	  

vanþekking	  á	  einkennum	  vanrækslu	  og	  ofbeldis,	  tengsl	  á	  milli	  fagaðila	  og	  foreldara	  eru	  of	  

náin	  þannig	  að	  erfitt	  getur	  reynst	  að	  halda	  hlutleysi	  og	  tilkynna	  atvik	  og	  að	  lokum	  sú	  trú	  

sem	  fagaðili	  hefur	  að	  hans	  stofnun	  sé	  betur	  í	  stakk	  búin	  til	  að	  leysa	  úr	  vandanum	  heldur	  

en	  barnaverndarnefnd	  (Hrefna	  Friðriksdóttir,	  2010).	  	  

Árið	  2003	  komu	  16%	  tilkynninga	  í	  Bandaríkjunum	  um	  misbrest	  í	  uppeldi	  frá	  kennurum	  

eða	   starfsfólki.	   Það	   er	  mikið	   áhyggjuefni	   hversu	   fáar	   tilkynningar	   berast	   frá	   skólum	  þar	  

sem	  kennarar	  og	   aðrir	   starfsmenn	  eru	   í	   þeim	  hópi	   sem	  auðvelt	  ætti	  með	  það	  að	   koma	  

auga	  á	  misbrest	   í	  uppeldi	  barna	  þar	  sem	  þau	  umgangast	  börnin	  á	  hverjum	  degi	  og	  ættu	  

því	  að	  geta	  gert	  sér	  grein	  fyrir	  einkennunum	  (Kenny,	  2004).	  

Rannsókn	   sem	   gerð	   var	   á	   200	   kennurum	   í	   Miami	   í	   Bandaríkjunum	   sýndi	   að	   25%	  

þátttakenda	   höfðu	   tilkynnt	   að	   minnsta	   kosti	   einu	   sinni	   til	   barnaverndarnefndar	   þegar	  

grunur	   lék	   á	   ofbeldi	   eða	   vanrækslu.	   Þeir	   kennarar	   sem	   tilkynnt	   höfðu	   til	  

barnaverndarnefndar	  höfðu	  allir	  einhverja	  þekkingu	  á	  einkennum	  ofbeldis	  eða	  vanrækslu.	  

Niðurstöður	  þessarar	   rannsóknar	  sýna	  að	  skortur	  á	  þekkingu	  kennara	  veldur	  því	  að	  þeir	  

tilkynna	   ekki	   til	   barnaverndarnefndar	   þegar	   grunur	   leikur	   á	   ofbeldi	   eða	   vanrækslu.	  

Næstum	   tveir	   þriðju	   þátttakenda	   töldu	   sig	   ekki	   hafa	   fengið	   neina	   þjálfun	   í	   að	   greina	  

ofbeldi	   eða	   vanrækslu	   og	   aðeins	   örfáir	   eða	   um	   13%	   þátttakenda	   voru	   meðvitaðir	   um	  

verkferli	  skólans	  þegar	  kom	  að	  því	  að	  tilkynna	  (Kenny,	  2004).	  

Eins	  hafa	  margar	  rannsóknir	  verið	  gerðar	  í	  Ástralíu	  og	  það	  meðal	  annars	  verið	  skoðað	  

hversu	  mikla	  fræðslu	  kennaranemar	  fá	  um	  tilkynningarskyldu	  og	  hvenær	  eigi	  að	  láta	  vita	  

ef	   grunur	   leikur	   á	   vanrækslu.	   Í	   Suður-‐Ástralíu	   er	   ætlast	   til	   þess	   að	   allir	   kennarar	   sitji	  

dagsnámskeið	  sem	  fræðir	  þá	  um	  tilkynningarskyldu	  og	  þau	  einkenni	  sem	  börn	  sýna	  ef	  um	  

ofbeldi	  eða	  vanrækslu	  er	  að	  ræða	  (Goldman	  og	  Grimbeek,	  2011).	  Þeir	  kennarar	  sem	  lokið	  

hafa	  námskeiðinu	  eru	  mun	  öruggari	  hvað	  það	  varðar	  að	  tilkynna	  til	  barnaverndarnefndar	  

ef	  grunur	  leikur	  á	  vanrækslu	  heldur	  en	  þeir	  kennara	  sem	  ekki	  hafa	  lokið	  námskeiðinu.	  Þeir	  

eru	  líklegri	  til	  vita	  hvernig	  bregðast	  eigi	  við	  þegar	  grunur	  leikur	  á	  vanrækslu,	  þekkja	  frekar	  

einkenni	   vanrækslu	   heldur	   en	   þeir	   kennarar	   sem	   ekki	   hafa	   lokið	   námskeiðinu	   og	   vita	  

hvernig	  ferlið	  virkar	  þegar	  tilkynna	  á	  grun	  um	  vanrækslu	  (Hawkins	  og	  McCallum,	  2001).	  

Hawkins	  og	  McCallum	   (2001)	   gerðu	   rannsókn	  á	  þremur	  hópum	  kennara	   sem	  höfðu	  

nýlokið	  námskeiðinu,	  þeim	  sem	  höfðu	  lokið	  námskeiðinu	  nokkrum	  árum	  áður	  og	  að	  lokum	  

kennurum	   sem	  ekki	   höfðu	   setið	   námskeiðið.	  Niðurstöður	   rannsókna	   sýndu	   að	  þeir	   sem	  

ekki	  höfðu	  farið	  á	  námskeiðið	  komu	  mun	  verr	  út	  úr	  rannsókninni	  samanborið	  við	  hina	  tvo	  

hópana.	  Sem	  dæmi	  má	  nefna	  að	  aðeins	  45%	  kennarar	  úr	  hópnum	  sem	  ekki	  höfðu	  farið	  á	  

námskeið	   töldu	   að	   þeir	   ættu	   að	   tilkynna	   um	   vanrækslu	   ef	   þeir	   hefðu	   ekki	   staðfesta	  

sönnun	  á	  því	  en	  á	  móti	  koma	  að	  alls	  95%	  þeirra	  sem	  nýlega	  hefðu	  lokið	  námskeiðinu	  töldu	  

að	  tilkynna	  ætti	  um	  vanrækslu	  þrátt	  fyrir	  að	  ekki	  væri	  staðfest	  sönnun	  á	  því,	  á	  móti	  96%	  

sem	   setið	   höfðu	   námskeiðið	   nokkrum	   árum	   áður.	   Ef	   kennarar	   fengju	   upplýsingar	   af	  

vanrækslu	   þá	   sögðust	   48%	   af	   þeim	   sem	   ekki	   höfðu	   setið	   námskeiðið	  myndu	   afla	  meiri	  

upplýsinga	  áður	  en	  þeir	  tilkynntu	  til	  barnaverndarnefndar	  á	  móti	  7%	  af	  kennurunum	  sem	  

nýlokið	   höfðu	   námskeiðinu.	   Eins	   myndu	   einungis	   65%	   kennara	   sem	   ekki	   höfðu	   setið	  

námskeiðið	  tilkynna	  upplýsingarnar	  til	  barnaverndarnefndar	  á	  móti	  95%	  þeirra	  sem	  höfðu	  

nýlega	  lokið	  því.	  

Niðurstöður	  rannsóknarinnar	  sýndu	  að	  námskeiðið	  hafði	  mjög	  góð	  áhrif	  á	  þá	  kennara	  

sem	   farið	   höfðu	   á	   það.	   Kennararnir	   voru	   öruggari	   með	   að	   greina	   einkenni	   misbrests	   í	  

uppeldi	  barna,	  líklegri	  til	  að	  tilkynna	  um	  hann	  heldur	  en	  áður	  og	  eins	  þekktu	  þeir	  vel	  ferlið	  

sem	  færi	  í	  gang	  þegar	  tilkynnt	  væri	  til	  barnaverndarnefndar,	  samanborið	  við	  þá	  kennarar	  

sem	  ekki	  höfðu	  lokið	  námskeiðinu	  (Hawkins	  og	  McCallum,	  2001).	  	  

Einungis	   er	   að	   finna	   eina	   íslenska	   rannsókn	   varðandi	   tilkynningarskyldu	   í	  

grunnskólum,	   en	   það	   er	   BA	   rannsókn	   sem	   Þorbjörg	   Jóhannsdóttir	   gerði	   árið	   2011.	   Í	  

rannsókninni	   skoðar	   hún	   þrjá	   grunnskóla	  með	   það	   í	   huga	   hvernig	   tilkynningarskyldu	   til	  

barnaverndarnefnda	  er	  háttað	  og	  hvaða	  verklag	  fer	  í	  gang	  þegar	  grunur	  leikur	  á	  misbresti	  í	  

uppeldi.	  Skólastjórnendur	  þessara	  þriggja	  skóla	  eru	  allir	  sammála	  um	  það	  að	  kennarar	  og	  

starfsmenn	  þeirra	   séu	  allir	  mjög	  meðvitaðir	  um	  tilkynningarskylduna.	  Að	  auki	  er	  verklag	  

skólanna	  skýrt	  og	  kennarar	  og	  starfsmenn	  skólanna	  eru	  meðvitaðir	  um	  hvað	  ber	  að	  gera	  

þegar	  grunur	   leikur	  á	  misbresti	   í	  uppeldi	  barna	  þar	   sem	  ákveðnu	  kerfi	  er	   fylgt	  eftir	   sem	  

metur	   svo	   hvort	   ástæða	   sé	   til	   að	   grípa	   inn	   í	   og	   með	   hvaða	   hætti	   það	   ætti	   að	   gerast.	  

Stjórnendur	   skólanna	   voru	   einnig	   á	   sama	   máli	   um	   að	   ekki	   ætti	   að	   tilkynna	   til	  

barnaverndarnefndar	   nema	   nauðsyn	   bæri	   til,	   sökum	   þess	   að	   skólarnir	   byggju	   yfir	  

úrræðum	  sem	  gætu	  gagnast	  mörgum.	  Þeir	  voru	  sammála	  um	  að	  samstarfið	  milli	  skólanna	  

og	   barnaverndarnefndar	   væri	   gott	   og	   að	   þar	   á	   milli	   ríkti	   þagnarskylda	   og	   trúnaður	  

(Þorbjörg	  Jóhannsdóttir,	  2011).	  	  

	  Aðeins	   fleiri	   rannsóknir	   hafa	   verið	   gerðar	   varðandi	   tilkynningarskyldu	   í	   leikskólum	  

sem	   sýna	   svipaðar	  niðurstöður	  og	   rannsókn	  Þorbjargar.	   Sigrún	   Steinsdóttir	   (2012)	   gerði	  

rannsókn	   á	   211	   leikskólastjórum	   á	   landinu	   og	   hvernig	   þeir	   væru	   að	   meta	  

tilkynningarskylduna.	   Leikskólastjórarnir	   voru	   spurðir	   hversu	   vel	   eða	   illa	   þeir	   töldu	   sig	  

þekkja	  starfsemi	  og	  hlutverk	  barnaverndarnefnda.	  Flestir	  eða	  74%	  leikskólastjóra	  töldu	  sig	  

þekkja	   mjög	   vel	   eða	   vel	   hlutverk	   og	   starfsemi	   barnaverndarnefnda.	   Þeir	   voru	   einnig	  

spurðir	   hversu	   vel	   þeir	   teldu	   sig	   þekkja	   einkenni	   vanrækslu	   sem	   og	   annarra	   tegunda	  

ofbeldis	   og	   um	   82%	   leiksskólastjóraranna	   töldu	   sig	   þekkja	   einkenni	   vanrækslu	   vel	   eða	  

mjög	  vel.	  	  

Kannað	   var	   hvort	   starfsmenn	   leikskólanna	   fengju	   fræðslu	   varðandi	   vanrækslu	   og	  

aðrar	  tegundir	  ofbeldis,	  og	  bentu	  niðurstöður	  til	  þess	  að	  mesta	  fræðslan	  sem	  þeir	  fengju	  

inni	   á	   leikskólum	   væri	   tengd	   vanrækslu	   og	   kynferðislegu	   ofbeldi	   gegn	   börnum.	   Í	  

rannsókninni	   var	   það	   einnig	   kannað	   hvaða	   tegund	   ofbeldis	   eða	   vanrækslu	  

leiksskólastjórar	   tilkynntu	   helst,	   og	   algengast	   reyndist	   að	   grunur	   um	   vanrækslu	   væri	  

tilkynntur	  til	  barnaverndarnefnda.	  Leikskólastjórarnir	  höfðu	  tilkynnt	  í	  rúmlega	  76%	  tilfella	  

mál	   til	   barnaverndarnefndar	   og	   eru	   þessar	   niðurstöður	   mikið	   ósamræmi	   miðað	   við	  

niðurstöður	   sem	   birst	   hafa	   í	   B.Ed	   ritgerðum	   sem	   gerðar	   hafa	   verið	   hér	   á	   landi	   (Sigrún	  

Steinsdóttir,	   2012).	   Þær	   niðurstöður	   sýna	   að	   í	   50%	   tilfella	   tilkynni	   leikskólastarfsmenn	  

grun	  sinn	  til	  barnaverndarnefndar	  og	  í	  annarri	  ritgerð	  um	  sama	  viðfangsefni	  tilkynntu	  90%	  

leikskólastarfsmenn	   grun	   sinn	   til	   barnaverndarnefndar	   og	   er	   því	   töluvert	   misræmi	   í	  

þessum	  niðurstöðum	  (Sigrún	  Steinsdóttir,	  2012).	  	  

Sigrún	   Finnsdóttir	   (2012)	   gerði	   einnig	   rannsókn	   á	   leikskólastjórum	   og	  

tilkynningarskyldu,	   en	   hennar	   rannsókn	   var	   töluvert	   minni	   í	   sniðinu	   og	   talaði	   hún	   við	  

einungis	   6	   leikskólastjóra.	   Niðurstöður	   hennar	   voru	   svipaðar	   og	   fyrri	   rannsóknum	   sem	  

vitnað	  er	   í	  hér	  að	  ofan	  en	  þó	  ekki	  alveg	  eins.	  Til	  að	  mynda	  fékk	  hún	  þær	  niðurstöður	  að	  

leikskólastjórar	   hefðu	   ekki	   mikla	   reynslu	   á	   því	   að	   tilkynna	  mál	   til	   barnaverndarnefndar	  

vegna	  gruns	  um	  ofbeldi	  eða	  vanræsklu.	  Einnig	  sögðu	  þeir	  að	  grunur	  væri	  ekki	  næg	  ástæða	  

tilkynningar	  og	  að	  þeim	  þætti	  nauðsynlegt	  að	  afla	  sér	  meiri	  upplýsingar	  og	  að	  málið	  þyrfti	  

að	   vera	   alvarlegt	   svo	   að	   tilkynnt	   væri	   um	   það.	   Hins	   vegar	   töldu	   leikskólastjórarnir	  

þekkingu	  starfsfólks	  á	  tilkynningarskyldunni	  vera	  góða	  og	  einnig	  að	  þekking	  á	  einkennum	  

ofbeldis	  og	  vanrækslu	  væri	  góð.	  Þetta	  er	  í	  samræmi	  við	  rannsóknina	  sem	  minnst	  er	  á	  hér	  

að	  ofan.	  	  

Áhugavert	   er	   að	   sjá	   að	   í	   báðum	   þessum	   rannsóknum	   telja	   leikskólastjórarnir	   að	  

skortur	   á	   samstarfi	   við	   barnaverndarnefnd	   hamli	   því	   að	   tilkynnt	   sé	   um	   ákveðin	   atvik,	  

þannig	  að	  þrátt	  fyrir	  samstarfið	  við	  barnaverndarnefnd	  sé	  gott	  er	  það	  frekar	  lítið	  (Sigrún	  

Steinsdóttir,	  2012;	  Sigrún	  Finnsdóttir,	  2012).	  

Margar	  erlendar	  rannsóknir	  hafa	  verið	  gerðar	  á	  tilkynningarskyldu	  í	  grunnskólum	  sem	  

allar	  sýna	  svipaðar	  niðurstöður.	  Kennarar	  eru	  ekki	  nægilega	  vel	  upplýstir	  um	  verkferlið	  er	  

varðar	   tilkynningarskyldu,	   hvernig	   beri	   að	   þekkja	   einkennin	   og	   hvað	   beri	   að	   gera	   þegar	  

grunur	  leikur	  á	  misbrest	  í	  uppeldi	  barna.	  Ekki	  er	  að	  finna	  neinar	  fræðilegar	  rannsóknir	  sem	  

snúa	   að	   tilkynningarskyldu	   í	   grunnskólum	   hér	   á	   landi.	   Niðurstöður	   þeirra	   íslensku	  

rannsókna	   sem	  gerðar	   hafa	   verið	   á	   tilkynningarskyldum	   í	   leik-‐	   og	   grunnskólum	   landsins	  

sýna	   að	   almennt	   eru	   kennarar	   og	   starfsmenn	   leik-‐	   og	   grunnskólanna	   meðvitaðir	   um	  

einkenni	   mistbrests	   í	   uppeldi	   og	   þekkingu	   á	   tilkynningarskyldunni.	   Aftur	   á	  móti	   virðast	  

kennarar	   hafa	   meiri	   reynslu	   þegar	   kemur	   að	   því	   að	   tilkynna	   til	   barnaverndarnefndar	  

heldur	  en	  leikskólakennarar	  sem	  getur	  skýrt	  þann	  mun	  sem	  ríkir	  á	  milli	  tilkynningarskyldu	  

sem	  berast	  frá	  grunnskólum	  samanborið	  við	  þær	  tilkynningar	  sem	  berast	  frá	  leikskólum.	  	  

Erlendis	  sem	  og	  hér	  heima	  hefur	  það	  verið	  mikið	  áhyggjuefni	  hversu	  fáar	  tilkynningar	  

berast	   til	   barnaverndarnefnda	   frá	   grunnskólum.	   Þær	   rannsóknir	   sem	   gerðar	   hafa	   verið	  

erlendis	   sýna	   að	   skortur	   á	   þekkingu	   kennara	   varðandi	   tilkynningarskyldu	   og	   einkennum	  

misbrests	   í	  uppeldi	   leiða	   til	  þess	  að	   svo	   fáar	   tilkynningar	  berast	   til	  barnaverndarnefnda.	  

Hins	   vegar	   virðist	   sú	   rannsókn	   sem	   gerð	   hefur	   verið	   hérlendis	   ekki	   benda	   til	   þess	   að	  

kennurum	  skorti	  þekkingu	  á	  þessu	  sviði.	  Ekki	  er	  hægt	  að	  alhæfa	  út	  frá	  einni	  rannsókn	  en	  

hún	  ásamt	  þeim	  rannsóknum	  sem	  gerðar	  hafa	  verið	  á	  tilkynningarskyldu	  í	  leikskólum	  gefa	  

nokkuð	   svipaðar	   niðurstöður.	   Kennarar	   eru	   almennt	   meðvitaðir	   um	   hlutverk	  

barnaverndarnefnda,	   verkferlið	   varðandi	   tilkynningarskyldu	   og	   einkenni	   misbrests	   í	  

uppeldi.	  En	  ef	  kennarar	  og	  leikskólakennarar	  eru	  svona	  meðvitaðir	  um	  þetta	  allt,	  af	  hverju	  

berast	   þá	   svona	   fáar	   tilkynningar	   til	   barnaverndarnefnda	   úr	   leik-‐	   og	   grunnskólum	  

landsins?	  

5 Afleiðingar	  vanrækslu	  

Vanræksla	  getur	  haft	  skaðleg	  og	  slæm	  áhrif	  á	  þroska	  barna.	  Hægt	  er	  að	  skipta	  afleiðingum	  

vanrækslu	   upp	   í	   tvo	  meginflokka:	   það	   eru	   innhverf	   vandamál	   og	   úthverf	   vandamál.	   Til	  

innhverfra	   vandamála	   teljast	   þættir	   eins	   og	   þunglyndi	   og	   kvíði	   en	   hegðunarvandamál	  

teljast	   til	   úthverfa	   vandamála.	   Mun	   algengara	   er	   að	   stúlkur	   sýni	   innhverf	   vandamál	   á	  

meðan	  drengir	  sýna	  frekar	  úthverf	  vandamál.	  Jafnframt	  er	  algengara	  að	  drengir	  fái	  aðstoð	  

frekar	  en	  stúlkur	  þar	  sem	  vandamál	  þeirra	  eru	  sýnilegri	  en	  stúlkna	  (Ólöf	  Ásta	  Farestveit	  og	  

Þorbjörg	  Sveinsdóttir,	  2013).	  	  

Ekki	  hafa	  verið	  gerðar	  margar	  rannsóknir	  á	  því	  hvaða	  áhrif	  vanræksla	  hefur	  á	  börn.	  Sú	  

staðreynd	  kemur	  mjög	  á	  óvart	  þar	  sem	  vanræksla	  er	  sú	  tegund	  misbrests	   í	  uppeldi	  sem	  

hvað	   oftast	   er	   tilkynnt	   til	   barnaverndar	   og	   hefur	   alvarlegar	   afleiðingar	   í	   för	   með	   sér.	  

Ástæðan	   gæti	   verið	   sú	   að	   börn	   eru	   beitt	   fleiri	   en	   einni	   tegund	   ofbeldis	   og	   því	   hafa	  

afleiðingar	   vanrækslu	   ekki	   verið	   rannsakaðar	   meira	   einar	   og	   sér.	   Þær	   rannsóknir	   sem	  

gerðar	   hafa	   verið	   benda	   til	   þess	   að	   vanræksla	   hafi	   sem	   dæmi	   áhrif	   á	   þroska	   barna.	  

Rannsóknir	  hafa	  einnig	  bent	  á	   ýmis	   vandamál	   sem	  komið	  geta	  upp	  hjá	  barni	   sem	  orðið	  

hefur	  fyrir	  vanræsklu,	  þau	  vandamál	  eru	  meðal	  annars	  félagslegir	  erfiðleikar,	  tilfinningaleg	  

vandamál	   og	   hegðunarvandamál	   ásamt	   skorti	   á	   vitsmunalegri	   færni	   og	   líkamlegum	  

afleiðingum	  (Miller-‐Perrin	  og	  Perrin,	  2007).	  

Þau	  börn	  sem	  orðið	  hafa	  fyrir	  vanrækslu	  eiga	  á	  hættu	  að	  dragast	  aftur	  úr	  jafnöldrum	  

líkt	  og	  í	  sambandi	  við	  félagsleg	  tengsl.	  Þau	  geta	  átt	  erfitt	  með	  samskipti	  við	  skólafélaga	  og	  

jafningja	  sem	  getur	  orðið	  til	  þess	  að	  upp	  koma	  átök	  milli	  vina.	  Börn	  sem	  orðið	  hafa	  fyrir	  

vanrækslu	  draga	  sig	  frekar	  í	  hlé	  en	  aðrir	  og	  eiga	  færri	  gagnkvæm	  vináttusambönd	  heldur	  

en	  þau	  börn	  sem	  ekki	  hafa	  orðið	  fyrir	  misbresti	   í	  uppeldi.	  Þau	  börn	  sem	  orðið	  hafa	  fyrir	  

vanrækslu	  eru	   líklegri	   til	  að	  einangra	  sig	   frá	  öðrum	  börnum	  þegar	  um	  frjálsan	   leik	  er	  að	  

ræða	  (Miller-‐Perrin	  og	  Perrin,	  2007).	  

Rannsóknir	   hafa	   sýnt	   fram	   á	   að	   vanræksla	   getur	   haft	   áhrif	   á	   tungumálakunnáttu,	  

greind,	  lestur,	  sköpunargáfu	  og	  færni	  í	  að	  leysa	  úr	  vandamálum.	  Börn	  sem	  hafa	  verið	  beitt	  

bæði	   vanræsklu	   og	   einhverri	   tegund	   af	   ofbeldi	   sýna	  mun	   lakari	   námsárangur	   heldur	   en	  

önnur	   börn.	   Einnig	   hafa	   rannsóknir	   sýnt	   að	   börn	   sem	   hafa	   orðið	   fyrir	   vanræsklu	   sýna	  

almennt	   alvarlegri	   vitsmunalegan	   skaða	   heldur	   en	   þau	   börn	   sem	   hafa	   verið	   beitt	  

líkamlegu	  ofbeldi	  (Miller-‐Perrin	  og	  Perrin,	  2007).	  

Tilfinningaleg	   vandamál	   og	   hegðunarvandamál	   eru	   algeng	   hjá	   þeim	   sem	   orðið	   hafa	  

fyrir	  vanrækslu.	  Þær	  rannsóknir	  sem	  gerðar	  hafa	  verið	  á	   tilfinningalegum	  vanda	  sýna	  að	  

börn	  sem	  hafa	  verið	  vanrækt	  eru	  óhamingjusamari	  en	  önnur	  börn	  og	  þau	  eiga	  erfitt	  með	  

að	  þekkja	  og	  skilja	  tilfinningar	  annarra	  (Miller-‐Perrin	  og	  Perrin,	  2007).	  

Þau	   börn	   sem	   verða	   fyrir	   vanrækslu	   eiga	   á	   hættu	   á	   að	   þroskast	   ekki	   eðlilega.	  

Döfnunarfeill	  (e.	  failure	  to	  thrive)	  getur	  komið	  fram	  hjá	  ungum	  börnum	  sem	  eru	  vanrækt.	  

Helstu	  einkenni	  hans	  eru	  að	  barn	  þyngist	  ekki	  né	  stækkar	  samanborið	  við	  önnur	  börn	  á	  

sama	   aldri	   og	   að	   auki	   er	   hreyfiþroski	   þess	   verulega	   skertur.	   Döfnunarfeill	   getur	   komið	  

fram	  hjá	  börnum	  undir	  þriggja	  ára	  aldri	  en	  oftast	  er	  þetta	  ástand	  á	  börnum	  undir	  eins	  árs.	  

Vanræksla	  getur	  að	  auki	   leitt	  til	  dauða	  og	  er	  það	  alvarlegasta	  form	  hennar	  (Miller-‐Perrin	  

og	  Perrin,	  2007).	   Samkvæmt	  skýrslu	   sem	  UNICEF	  birti	   árið	  2003	  er	  áætlað	  að	  um	  3.500	  

börn	  látist	  af	  völdum	  vanrækslu	  á	  ári	  hverju	  í	  velferðarríkjunum	  og	  má	  rekja	  eitt	  dauðsfall	  

af	  völdum	  vanrækslu	  hér	  á	  landi	  (UNICEF,	  2003).	  

Fáar	   rannsóknir	   hafa	   verið	   gerðar	   á	   langtímaáhrifum	   vanrækslu	   en	   hins	   vegar	   hafa	  

þær	  rannsóknir	  sem	  gerðar	  hafa	  verið	  sýnt	  fram	  á	  að	  tengsl	  séu	  á	  milli	  vanrækslu	  í	  æsku	  

og	  vitsmunaþroska.	  Vanræksla	  í	  æsku	  eykur	  líkur	  á	  afbrotahegðun	  og	  meiri	  líkur	  eru	  á	  að	  

barn	   sem	   orðið	   hefur	   fyrir	   vanrækslu	   strjúki	   að	   heiman.	   Eins	   hafa	   rannsóknir	   sýnt	   að	  

tengsl	   séu	   á	   milli	   vanrækslu	   í	   æsku	   og	   persónuleikaröskunar	   þegar	   komið	   er	   fram	   á	  

fullorðinsárin.	  Enn	  fremur	  eru	  meiri	  líkur	  á	  að	  þeir	  einstaklingar	  sem	  verða	  fyrir	  vanrækslu	  

sem	  börn	   leiðist	   frekar	  út	   í	  áfengis-‐	  og	  vímuefnaneyslu	  og	  að	  þeir	  þjáist	  af	  þunglyndi	  og	  

áfallastreituröskun	  á	  fullorðinsárunum	  (Miller-‐Perrin	  og	  Perrin,	  2007).	  

5.1 Áhættuhegðun	  

Rannsóknir	  hafa	  sýnt	  að	  tengsl	  séu	  á	  milli	  áhættuhegðunar	  og	  þess	  að	  hafa	  orðið	  fyrir	  

misbresti	  í	  uppeldi.	  Áhættuhegðun	  er	  hegðun	  sem	  telst	  vera	  óviðeigandi	  vegna	  þeirrar	  

hættu	  sem	  af	  henni	  stafar	  fyrir	  barnið	  sem	  og	  fyrir	  aðra.	  Sem	  dæmi	  um	  áhættuhegðun	  eru	  

innbrot,	  skemmdarverk,	  vímuefnanotkun,	  árásarhneigð,	  útigangur	  og	  vændi.	  Samkvæmt	  

barnaverndarlögum	  nr	  80/2002	  ber	  að	  tilkynna	  til	  barnaverndaryfirvalda	  þegar	  um	  

áhættuþætti	  unglinga	  er	  að	  ræða.	  Hægt	  er	  að	  skipta	  málum	  innan	  barnaverndarkerfisins	  í	  

mál	  þolenda	  vanrækslu	  og/eða	  ofbeldis	  og	  í	  mál	  barna	  sem	  sýna	  áhættuhegðun.	  Ef	  rekja	  

má	  áhættuhegðun	  úr	  frá	  barnæsku	  er	  hægt	  að	  útskýra	  hana	  með	  kenningum	  sem	  byggja	  

á	  tengslamyndun	  og	  atferliskenningum.	  	  

Líkan	  sem	  Patterson,	  Debaryshe	  og	  Ramsey	  settu	  fram	  skýrði	  andfélagslegra	  hegðun	  

og	   gerði	   ráð	   fyrir	   að	   hægt	   væri	   að	   rekja	   óæskilega	   hegðun	   barna	   til	   skorts	   á	   stuðning,	  

ögun	  og	  eftirliti	  í	  æsku.	  Misbrestur	  sem	  þessi	  gæti	  valdið	  hegðunarvanda	  hjá	  börnum	  sem	  

kæmi	  fram	  strax	  á	  leikskólaaldri.	  Þeir	  vildu	  meina	  að	  foreldrar	  þjálfuðu	  börn	  sín	  í	  óþekkt	  

með	  því	  að	   styrkja	  óæskileg	  hegðun	  og	  hunsa	   jákvæða	  hegðun.	  Börn	   sem	  alast	  upp	  við	  

slíkar	  aðstæður	  væru	  einnig	  líklegri	  til	  að	  hegða	  sér	  óæskilega	  á	  öðrum	  stöðum	  en	  heimili	  

sínu,	   eins	   og	   í	   leikskóla	   og	   síðar	  meir	   í	   skóla.	  Með	   slíku	   uppeldi	   hefði	   það	   þau	   áhrif	   að	  

börnin	   hefðu	   litla	   færni	   í	   að	   taka	   tillit	   til	   annarra	   og	   eins	   hefðu	   þau	   litla	   sem	   enga	  

sjálfsstjórn	  sem	  leitt	  gæti	   til	  höfnunar	  af	  hálfu	   jafnaldra.	  Námsárangur	  þeirra	  yrði	   lélegri	  

og	   þau	   drægjust	   oft	   aftur	   úr	   þar	   sem	   þau	   skorti	   aðhald	   og	   hjálp	   við	   að	   sinna	  

heimanáminu.	  Miklar	   líkur	  væru	  á	  að	  óæskileg	  hegðun	  þessara	  barna	  myndi	  þróast	  enn	  

frekar	  á	  unglingsárunum	  og	  að	  áhættuhegðunin	  birtist	  í	  enn	  alvarlegri	  mynd.	  Ef	  barni	  væri	  

ekki	  veitt	  viðeigandi	  aðstoð	  væru	  miklar	   líkur	  á	  að	  á	  fullorðinsárum	  virtu	  þau	  ekki	  reglur	  

samfélagsins	   og	   andfélagsleg	   hegðun	   myndi	   halda	   áfram	   að	   þróast	   (Freydís	   Jóna	  

Freysteinsdóttir,	  2009).	  	  

Rannsóknir	   hafa	   sýnt	   að	   örugg	   tengslamyndun	   á	   milli	   foreldra	   og	   barns	   gegni	  

lykilhlutverki	  þegar	  um	  hvatvís	  og	  óhrædd	  börn	  er	  að	  ræða.	  Með	  öruggri	  tengslamyndun	  

tekur	  barnið	  frekar	  mark	  á	  foreldrum	  sínum	  sem	  hjálpa	  því	  að	  tileinka	  sér	  þær	  reglur	  sem	  

gilda	   í	  samfélaginu.	  Óæskilega	  hegðun	  barns	  má	  rekja	  til	  ófullnægjandi	  foreldrahæfni	  og	  

einnig	  getur	  misbrestur	  í	  aðbúnaði	  barna	  leitt	  til	  áhættuhegðunar	  þegar	  á	  unglingsárin	  er	  

komið	  (Freydís	  Jóna	  Freysteinsdóttir,	  2009).	  

6 Úrræði	  

Ástæður	  þess	  að	  barnaverndarnefnd	  grípur	  til	  úrræða	  geta	  verið	  margs	  konar.	  Það	  getur	  

verið	   skortur	   á	   aðbúnaði,	   ummönnun	   barns	   er	   ábótavant	   sem	   leiðir	   til	   vanrækslu,	  

vanhæfni	  og	  einnig	  ef	  barn	  stefnir	  eigin	  heilsu	  í	  hættu	  með	  hegðun	  sinni.	  Helstu	  ástæður	  

afskipta	   eru	   að	   jafnaði	   lakar	   uppeldisaðstæður,	   og	   þá	   einkum	   og	   sér	   í	   lagi	   vanræksla	   í	  

einhverri	  mynd	  og	  ofbeldi	  sem	  barnið	  hefur	  orðið	  fyrir	  (Halla	  Björk	  Marteinsdóttir,	  2012).	  

Vanræksla	   barna	   er	   það	  mál	   sem	   barnaverndarnefndir	   eru	   hvað	   oftast	   að	   fást	   við.	  

Hægt	   er	   að	   gera	   ráð	   fyrir	   því	   að	  barnið	   og	   fjölskylda	  þess	   þurfi	   á	   stuðningi	   að	  halda	   til	  

lengri	   tíma	  þar	   sem	  vanrækslan	  hefur	   yfirleitt	   staðið	   yfir	   í	   langan	   tíma.	  Mikilvægt	  er	   að	  

taka	  mið	  af	  þeim	  áhættuþáttum	  sem	  eru	  í	  umhverfi	  barnsins	  þegar	  kemur	  að	  því	  að	  veita	  

stuðning,	   og	   eins	   þarf	  meta	   hvaða	   árangri	   stuðningurinn	   skilar.	   Barnaverndarlög	   flokka	  

úrræði	  eftir	  því	  hvort	  stuðningur	  er	  veittur	  til	  barns	  og/eða	  fjölskyldu	  innan	  heimilis	  eða	  

utan	   þess	  með	   því	   að	   vistun	   barns	   á	  meðferðar-‐	   eða	   fósturheimili.	   Barnaverndarnefnd	  

skoðar	   hvaða	   stuðningur	   hagnast	   barninu	  og	   leitast	   þannig	   eftir	   því	   að	   finna	   viðeigandi	  

úrræði	  fyrir	  hvert	  barn.	  Yfirleitt	  nægir	  ekki	  að	  beita	  einu	  úrræði,	  það	  þarf	  að	  skoða	  hvernig	  

úrræðin	   vinna	   saman	   og	   hvernig	   eitt	   gæti	   tekið	   við	   af	   öðru.	   Þegar	   stuðningsúrræði	   án	  

töku	   barns	   af	   heimilinu	   skilar	   ekki	   tilskyldum	   árangri	   að	  mati	   barnaverndarnefndar	   eru	  

börn	  vistuð	  utan	  heimilis	  (Halla	  Björk	  Marteinsdóttir,	  2012).	  

Hér	   áður	   fyrr	   var	   talið	   að	   eina	   lausnin	   væri	   að	   taka	   barnið	   af	   heimilinu	   þegar	   um	  

vanrækslu	  væri	  að	  ræða.	   Í	  dag	  hefur	  það	  aftur	  á	  móti	  breyst	  töluvert	  og	  það	  talið	  valda	  

meiri	  skaða	  fyrir	  barnið	  ef	  það	  er	  fjarlægt	  af	  heimili	  sínu	  nema	  nauðsyn	  beri,	  stuðningur	  

inni	  þess	  á	  heimili	  og	  ráðgjöf	  eru	  talin	  mun	  áhrifameiri	  (Crossin-‐Tower,	  2010).	  

6.1 Stuðningur	  inn	  á	  heimili	  og	  foreldrafræðsla	  

Fyrsti	  stuðningur	  við	  barn	  og/eða	  fjölskyldu	  er,	  sem	  áður	  sagði,	  oftast	  nær	  veittur	   inni	  á	  

heimili	  barnsins,	  svo	  að	  minnst	  röskun	  verði	  á	  högum	  þess.	  Foreldrum	  er	  gjarnan	  leiðbeint	  

um	  uppeldi	   og	   aðbúnað	  barns	  og	  hefur	  það	  úrræði	   gjarnan	   verið	  notað	  eitt	   og	   sér	   eða	  

með	   öðrum	   úrræðum.	   Mikilvægt	   er	   að	   sá	   sem	   veitir	   leiðbeiningarnar	   þekki	   vel	   til	  

uppeldismála	   og	   að	   hann	   skapi	   traust	   meðal	   foreldris	   svo	   það	   geti	   nýtt	   sér	  

leiðbeiningarnar	  (Barnaverndarstofa,	  2006-‐b).	  

PMTO	   er	   aðferð	   fyrir	   foreldra	   og	   aðra	   sem	   viðkoma	   uppeldi	   barna.	   Markmið	  

aðferðarinnar	  eru	  að	  foreldrar	  bæti	  sig	  í	  uppeldishlutverkinu	  og	  hentar	  aðferðin	  vel	  þeim	  

börnum	   sem	   glíma	   við	   hegðunarvanda.	   PMTO	   byggir	   á	   þróunarlíkani	   Patterson	   um	  

andfélagslega	  hegðun	  sem	  gerir	  ráð	  fyrir	  að	  barn	  læri	  hegðun	  í	  gegnum	  tengsl	  sín	  við	  aðra.	  

Áhersla	  er	   lögð	  á	  að	  vinna	  með	  foreldrum	  og	  að	  aðstoða	  þá	  við	  að	  kljúfa	  þann	  vítahring	  

sem	   myndast	   hefur	   milli	   foreldris	   og	   barns	   með	   því	   veita	   ráðgjöf	   um	   nýjar	   aðferðir	   í	  

uppeldi	   sem	   foreldrar	  geta	   tileinkað	   sér.	   Í	   PMTO	  er	  unnið	  með	  vissa	  grunnþætti	   svo	  að	  

hægt	   sé	   að	   stuðla	   að	   jákvæðri	   hegðun	  barnsins	   og	   jafnframt	  draga	  úr	   hegðundarvanda	  

þess.	  Foreldrum	  er	  kennt	  að	  setja	  mörk,	  nota	  kerfisbundna	  hvatningu,	  leysa	  ágreining	  og	  

stuðla	  að	   jákvæðum	  samskiptum	   innan	   fjölskyldunnar.	  Bandarískar	   rannsóknir	  hafa	  sýnt	  

fram	  á	  að	   í	  um	  70%	  tilvika	  dregur	  PMTO	  úr	  hegðunarvanda	  barns,	  hefur	   jákvæð	  áhrif	  á	  

samskipti	   innan	   fjölskyldu	   og	   frammistöðu	   barnsins	   í	   námi.	   Unnið	   er	   að	   þróun	  

áreiðanlegra	   árangursmælinga	   á	   PMTO	   miðað	   við	   íslenskar	   aðstæður	   (Margrét	  

Sigmarsdóttir,	  e.d.).	  

6.2 Tilsjónarmaður,	  persónulegur	  ráðgjafi	  og	  stuðningsfjölskylda	  	  

Tilsjónarmaður	  er	  einstaklingur	  sem	  fenginn	  er	  á	  vegum	  barnaverndarnefndar	  og	  er	  hans	  

hlutverk	   einkum	   og	   sér	   í	   lagi	   að	   aðstoða	   foreldra	   við	   það	   að	   sinna	   uppeldis-‐	   og	  

forsjárskyldum	   sínum	   svo	   að	   uppeldisskilyrði	   barns	   aukast.	   Tilsjónarmaður	   þarf	   að	   hafa	  

ákveðna	   reynslu	   og	   þekkingu	   af	   starfi	   með	   börnum	   og	   fjölskyldum.	   Enn	   fremur	   er	  

mikilvægt	   að	   hann	   sé	   góður	   hlustandi	   og	   að	   hann	   búi	   yfir	   þeim	   hæfileikum	   að	   geta	  

leiðbeint	  og	  miðlað	  þekkingu.	  Hlutverk	  hans	  er	  ákvarðað	   í	  hverju	   tilviki	   fyrir	   sig	  og	  gera	  

þarf	   foreldrum	   og	   barni	   nákvæmlega	   grein	   fyrir	   hvert	   hlutverk	   hans	   er	  

(Barnaverndarstofa,	  2006-‐b).	  

Persónulegur	   ráðgjafi	   er	   einstaklingur	   sem	  á	   að	   veita	   barni	   leiðbeiningar	   og	   ráðgjöf	  

með	   það	   markmið	   í	   huga	   að	   styrkja	   barnið	   tilfinningalega	   og	   félagslega,	   líkt	   og	   í	  

tómstundum,	  menntun	  og	  vinnu.	  Áhersla	  er	   lögð	  á	  að	  samband	  persónulegs	  ráðgjafa	  og	  

barns	   byggist	   á	   vinsemd	   og	   gagnkvæmu	   trausti.	   Mikilvægt	   er	   að	   barnið	   sé	   virkur	  

þátttakandi	   við	   gerð	   áætlunar	  með	   persónulegum	   ráðgjafa	   svo	   að	   hugmyndir	   þess	   um	  

breytingar	  komi	  skýrt	  fram	  (Barnaverndarstofa,	  2006-‐b).	  

Stuðningsfjölskylda	  er	  aðili	  sem	  tekur	  á	  móti	  barni,	  og	  í	  einhverjum	  tilvikum	  fjölskyldu	  

og	  barni	  á	  heimili	  sitt	  í	  vissan	  tíma	  með	  það	  í	  huga	  að	  tryggja	  öryggi	  barnsins,	  létta	  álagi	  af	  

barninu	   og	   fjölskyldu	   þess	   og	   til	   þess	   að	   styðja	   foreldra	   og	   leiðbeina	   þeim	   í	  

uppeldishlutverkinu	  (Barnaverndarstofa,	  2006-‐b).	  

6.3 Fósturvistanir	  

Barnaverndarnefnd	   sér	   um	   að	   koma	  börnum	   í	   forsjá	   eða	   umsjá	   til	   fósturforeldra	   þegar	  

það	   býr	   við	   slæmar	   heimilisaðstæður.	   Ástæður	   vistunar	   utan	   heimilis	   geta	   verið	  

margvíslegar.	   Algengustu	   ástæður	   þess	   að	   börnum	   sé	   komið	   fyrir	   í	   fóstur	   eru	   sökum	  

sálrænna,	  félagslegra	  eða	  geðrænna	  erfiðleika	  foreldra,	  veikinda,	  vímuefnaneyslu	  þeirra,	  

eða	  vanrækslu	  (Umboðsmaður	  barna,	  e.d.-‐a).	  	  

Fósturvistunum	  er	  skipt	  upp	  í	  þrennt,	  en	  það	  eru	  tímabundið	  fóstur,	  varanlegt	  fóstur	  

og	  styrkt	  fóstur.	  Með	  tímabundu	  fóstri	  er	  átt	  við	  þegar	  barni	  er	  komið	  tímabundið	  í	  fóstur,	  

með	   það	   í	   huga	   að	   hægt	   sé	   að	   bæta	   fyrrum	   ástand	   heimilis	   og	   að	   uppeldisskilyrði	   séu	  

orðin	  æskileg.	   Varanlegt	   fóstur	   á	   við	   þegar	   barni	   er	   komið	   fyrir	   í	   fóstur	   þangað	   til	   það	  

verður	  sjálfráða.	  Heimilisaðstæður	  eru	  þá	  taldar	  mjög	  alvarlegar	  og	  litlar	  sem	  engar	  líkur	  á	  

að	   ástandið	   batni.	   Markmið	   varanlegs	   fóstur	   er	   að	   fósturbarni	   séu	   tryggðar	   viðeigandi	  

uppeldisaðstæður,	   að	   það	   aðlagist	   og	   verði	   hluti	   af	   fósturfjölskyldunni.	   Styrkt	   fóstur	   er	  

þegar	  barn	  þarf	  á	  sérstakri	  umönnun	  og	  þjálfun	  að	  halda	  á	  fósturheimili	  vegna	  verulegra	  

hegðunarerfiðleika.	   Styrkt	   fóstur	   er	   yfirleitt	   í	   takmarkaðan	   tíma	   og	   að	   hámarki	   tvö	   ár.	  

Fósturforeldrar	  koma	  til	  móts	  við	  sérstakar	  þarfir	  barnsins	  svo	  að	  það	  nái	  tökum	  á	  sínum	  

vanda	   (Barnaverndarstofa,	   e.d.-‐a).	   Samkvæmt	   skýrslu	   Barnaverndarstofu	   fjölgaði	  

umsóknum	  um	   fósturforeldra	   árið	   2013	   í	   141	  úr	   108	  umsóknum	  árinu	   á	   undan.	   Flestar	  

þessara	   umsókna	   sem	   bárust	   til	   Barnaverndarstofu	   voru	   frá	   Reykjavík	   og	   nágrenni	   eða	  

61,8%	  allra	  umsókna	  (Barnaverndarstofa,	  2014).	  

6.4 Fjölkerfameðferð	  –	  MST	  

Árið	   2008	   innleiddi	   Barnaverndarstofa	   fjölkerfameðferð	   (MST	   –	  Multisystemic	   therapy).	  

Meðferðarteymið	  samanstendur	  af	  3-‐4	  þerapistum	  og	  einum	  teymisstjóra	  sem	  sér	  um	  að	  

tryggja	  meðferðarfylgni,	  starfsþróun	  og	  handleiðslu	  meðal	  þerapista	  og	  eins	  annast	  hann	  

samskipti	   við	  barnaverndarnefndir.	  MST	  –	  þerapistar	  hitta	   fjölskylduna	  á	  heimili	   hennar	  

nokkrum	   sinnum	   í	   hverri	   viku	   en	   hægt	   og	   rólega	   dregur	   úr	   þeim	   fundum	  þegar	   líður	   á	  

meðferðina.	  Á	  meðan	  á	  meðferð	  stendur	  hafa	  foreldrar	  hins	  vegar	  aðgengi	  að	  þerapista	  í	  

síma	  allan	  sólarhringinn	  (Halla	  Björk	  Marteinsdóttir,	  2012).	  	  

MST	   er	   hugsað	   fyrir	   börn	   á	   aldrinum	   12	   –	   18	   ára	   sem	   eiga	   við	   alvarleg	  

hegðunarvandamál	   að	   stríða	   og	   fjölskyldur	   þeirra.	   Þar	   sem	  MST	   fer	   fram	   inn	   á	   heimili	  

fjölskyldunnar	   er	   nauðsynlegt	   að	   börn	   búi	   hjá	   foreldrum	   sínum	   eða	   hjá	   fósturforeldri.	  

Meðferðin	  snýst	  um	  að	  auka	  styrkleika,	  færni	  og	  tengslanet	  foreldranna	  svo	  að	  hægt	  sé	  að	  

takast	  á	  við	  krefjandi	  hegðun	  barns.	  Unnið	  er	  að	  inngripum	  í	  samvinnu	  við	  foreldra,	  vini,	  

fjölskyldu,	   tómstundir	   og	   skóla.	   Með	   meðferðinni	   er	   reynt	   að	   bæta	   samstöðu	   innan	  

fjölskyldunnar	  ásamt	  tengslum	  og	  samráði	  foreldra	  og	  skóla	  auk	  annarra	  lykilaðila	  sem	  eru	  

í	  umhverfi	  barnsins.	  Unnið	  er	  eftir	  meðferðarmarkmiðum	  og	  er	  algengt	  að	  þau	  markmið	  

snúi	  að	  eftirliti	  og	  reglum	  foreldra,	  hvatningarkerfum	  og	  vinahópi	  barns.	  Í	  meðferðinni	  er	  

reynt	   að	  efla	  bjargráð	  og	  hæfni	   foreldra	   til	   þess	   að	   takast	   á	   við	  þau	   vandamál	   sem	  eru	  

yfirvofandi	  með	  stuðning	  stórfjölskyldunnar,	  vina	  eða	  nágranna	  (Barnaverndarstofa,	  e.d.-‐

b).	  

Heildarmarkmið	  MST	  eru	  að	  barn	  búi	  hjá	  forsjáraðilum,	  að	  það	  leggi	  stund	  á	  skóla	  eða	  

vinnu,	  að	  það	  noti	  ekki	  vímuefni,	  að	  það	  komist	  ekki	   í	  kast	  við	  lögin	  og	  að	  það	  beiti	  ekki	  

aðra	   ofbeldi	   eða	   hótunum.	  Meðferðin	   á	   að	   draga	   úr	   tíðni	   hegðundarvanda	   barnsins	   og	  

styrkja	  það	  í	  að	  takast	  á	  við	  ýmis	  vandamál.	  Eftir	  3-‐5	  mánuði	  þykir	  meðferðin	  fullreynd	  og	  

ef	   árangur	   hefur	   ekki	   náðst	   á	   þeim	   tíma	   er	   vistun	   á	   stofnun	   næsta	   úrræði	  

(Barnaverndarstofa,	  e.d.-‐b).	  	  

Þau	  börn	  og	  fjölskyldur	  þeirra	  sem	  tóku	  þátt	  í	  MST	  var	  fylgt	  eftir	  að	  lokinni	  meðferð.	  

Eftirfylgninni	  var	  þannig	  háttað	  að	  hringt	  var	  í	  þær	  fjölskyldur	  6,	  12	  og	  18	  mánuðum	  eftir	  

að	   meðferð	   var	   lokið	   og	   einnig	   var	   stuðst	   við	   upplýsingar	   frá	   lögreglu	   og	  

Barnaverndarstofu.	  Niðurstöður	   leiddu	   í	   ljós	   að	   fyrir	  meðferð	   voru	  einungis	  6,5%	  þeirra	  

sem	  stundaði	  skóla	  eða	  vinnu	  en	  18	  mánuðum	  eftir	  meðferð	  voru	  98,7%	  þeirra	  í	  skóla	  eða	  

vinnu.	   Af	   þessum	   sama	   hóp	   voru	   46,7%	   sem	   ekki	   höfðu	   komist	   í	   kast	   við	   lögin	   fyrir	  

meðferð	   en	   85,2%	   18	   mánuðum	   eftir	   meðferð.	   Þeir	   einstaklingar	   sem	   notuðu	   ekki	  

vímuefni	   voru	   50%	   fyrir	  meðferð	   en	   84%	  18	  mánuðum	  eftir	  meðferð.	   Enn	   fremur	   voru	  

þeir	  einstaklingar	  sem	  beittu	  ekki	  ofbeldi	  eða	  hótunum	  26,1%	  fyrir	  meðferð	  en	  82,7%	  18	  

mánuðum	  eftir	  meðferð.	  Samkvæmt	  þessum	  niðurstöðum	  er	  óhætt	  að	  segja	  að	  MST	  skili	  

góðum	  árangri	  á	  þeim	  einstaklingum	  sem	  fengið	  hafa	  meðferð	  (Barnaverndarstofa,	  2013).	  	  

7 Niðurstöður	  

Vanræksla	  er	  sú	  tegund	  misbrests	  í	  uppeldi	  barna	  sem	  á	  það	  til	  að	  gleymast	  og	  erfitt	  getur	  

reynst	  að	  greina	  hvort	  um	  einstök	  atvik	  á	  vanrækslu	  sé	  að	  ræða	  eða	  síendurtekin	  atvik.	  

Hér	  á	  landi	  berast	  tæplega	  3.000	  tilkynningar	  til	  barnaverndarnefndar	  sökum	  vanrækslu	  á	  

ári	   hverju	   (Miller-‐Perrin	   og	   Perrin,	   2007;	   Lovísa	   Arnardóttir,	   2013).	   Birtingarmyndir	  

vanrækslu	   getar	   verið	   margvíslegar,	   til	   að	   mynda	   ef	   að	   barn	   mætir	   illa	   í	   skóla	   og	  

heimanámi	   er	   ítrekað	   ekki	   sinnt,	   fatnaður	   ekki	   fullnægjandi	   og	   barn	   ekki	   verndað	   fyrir	  

þeim	   hættum	   sem	   getað	   stafað	   í	   umhverfinu.	   Vanrækslu	   hefur	   verið	   skipt	   upp	   í	   fjóra	  

flokka	  og	  notast	  barnaverndaryfirvöld	  hér	  á	  landi	  við	  eitt	  skilgreiningar-‐	  og	  flokkunarkerfi.	  

Flokkar	   vanrækslu	   eru	   líkamleg	   vanræksla,	   vanræksla	   varðandi	   umsjón	   og	   eftirlit,	  

vanræksla	  varðandi	  nám	  og	  tilfinningaleg	  vanræksla.	  Afar	  erfitt	  getur	  reynst	  að	  gera	  grein	  

fyrir	  mörkum	  flokkanna	  og	  því	  geta	  mörg	  atriði	  sem	  tilheyrt	  fleiri	  en	  einum	  flokki	  (Freydís	  

Jóna	  Freysteinsdóttir,	  2012).	  

Þeir	  þættir	  sem	  valda	  því	  að	  barn	  verði	  fyrir	  vanrækslu	  eru	  margvíslegir	  og	  samkvæmt	  

vistfræðilíkani	  Belsky	  byggjast	  þeir	  meðal	  annars	  á	  einstaklingsþáttum	  foreldra	  og	  barna	  

og	  samfélagsþáttum.	  Til	  að	  mynda	  eru	  meiri	   líkur	  á	  að	  einstæðir	   foreldrar	  beiti	  börn	  sín	  

ofbeldi	  eða	  vanrækslu	  ásamt	  foreldrum	  sem	  eiga	  við	  áfengis-‐	  og	  vímuefnanotkun	  og	  glíma	  

við	  þunglyndi.	  Lágt	  menntuntarstig	  og	  fjölskyldur	  sem	  glíma	  við	  atvinunnuleysi	  eða	  fátækt	  

beita	  börn	  sín	  frekar	  ofbeldi	  og	  vanrækslu.	  Einstaklingsþættir	  barna	  hafa	  líka	  sitthvað	  að	  

segja	   þegar	   viðkemur	   ofbeldi	   eða	   vanrækslu	   og	   getur	   ungur	   aldur	   barna	   aukið	   líkur	   á	  

vanrækslu	  sem	  og	  langvarandi	  veikindi	  (Freydís	  Jóna	  Freysteinsdóttir,	  2000;	  Freydís	  Jóna	  

Freysteinsdóttir,	  2005).	  

Ekki	  eru	  til	  margar	  rannsóknir	  á	  áhrifum	  vanrækslu	  á	  börn	  og	  geta	  ástæðurnar	  verið	  

þær	  að	  vanræksla	  ein	  og	  sér	  hefur	  ekki	  mikið	  verið	  rannsökuð.	  Áhrifum	  vanræsklu	  er	  skipt	  

upp	  í	  tvo	  flokka	  sem	  eru	  innhverf	  vandamál	  og	  úthverf	  vandamál.	  Innhverf	  vandamál	  eru	  

til	   dæmis	   þunglyndi	   og	   kvíði	   en	   úthverf	   vandamál	   teljast	   til	   vandamála	   á	   borð	   við	  

hegðunarvanda.	  Þau	  börn	  sem	  orðið	  hafa	  fyrir	  vanrækslu	  kljást	  oft	  og	  tíðum	  við	  félagslega	  

erfiðleika,	   tilfinningaleg	   vandamál,	   hegðunarvandamál	   og	   skort	   á	   vitsmunalegri	   færni.	  

Töluvert	   meiri	   líkur	   eru	   á	   að	   börn	   sem	   orðið	   hafa	   fyrir	   vanrækslu	   sýni	   áhættuhegðun	  

frekar	  en	  önnur	  börn	  (Miller-‐Perrin	  og	  Perrin,	  2007).	  

Samkvæmt	   lögum	   barnaverndarnefnda	   ber	   öllum	   skylda	   að	   tilkynna	   ef	   grunur	  

leikur	  á	  misbrest	  í	  uppeldi	  barna,	  en	  þeim	  einstaklingum	  sem	  vinna	  náið	  með	  börnum	  ber	  

sérstök	   skylda	   til	   þess.	   Verkalagsreglur	   hafa	   verið	   gerðar	   sem	   viðkoma	   leik-‐,	   grunn-‐	   og	  

framhaldsskólakennurum	  sem	  þeim	  ber	  að	  fara	  eftir	  (Umboðsmaðurbarna,	  2006-‐a).	  Mjög	  

mikilvægt	  er	  að	  kennarar	  þekki	  einkenni	  ofbeldis	  og	  vanrækslu	  og	  að	  þeir	  séu	  í	  stakk	  búnir	  

að	  koma	  auga	  á	  það	  ef	  grunur	  leikur	  á.	  Einnig	  þarf	  að	  kynna	  náið	  fyrir	  þeim	  starfsmönnum	  

sem	   vinna	   með	   börnum	   hvernig	   ferlið	   virkar	   þegar	   kemur	   að	   því	   að	   tilkynna	   til	  

barnaverndarnefndar	  og	  hvenær	  á	  að	  tilkynna	  slíkan	  grun.	  	  

Erlendar	   rannsóknir	   hafa	   sýnt	   að	   þeir	   kennarar	   sem	   sitja	   sérstök	   námskeið	   er	  

varðar	  ofbeldi	  og	  vanrækslu	  og	  hvernig	  á	  að	  notfæra	  sér	  tilkynningarskylduna	  séu	  töluvert	  

líklegri	   til	   að	   tilkynna	  ef	   grunur	   vaknar	   og	   að	  þeir	   þekki	   einkenni	   ofbeldis	   og	   vanrækslu	  

mun	  betur	  en	  þeir	  kennarar	  sem	  ekki	  sitja	  slík	  námskeið	  eða	  fá	  kennslu	  hvað	  þetta	  varðar	  

í	  námi	  sínu	  (Hawkins	  og	  McCallum,	  2001).	  	  

Mörg	  úrræði	  eru	  í	  boði	  fyrir	  þau	  börn	  sem	  hafa	  orðið	  fyrir	  ofbeldi	  eða	  vanrækslu	  og	  

ýmsar	  ástæður	  geta	  orðið	  til	  þess	  að	  gripið	  er	   til	  úrræða	  að	  hálfu	  barnaverndarnefndar.	  

Ber	   að	   nefna	   slæman	   aðbúnað,	   vanhæfni,	   að	   ummönnun	   barns	   sé	   ábótavant	   og	   að	   ef	  

barn	  stefnir	   sinni	  eigin	  heilsu	   í	  hættu	  með	  hegðun	  sinni.	  Þau	  úrræði	   sem	   í	  boði	  eru	  eru	  

meðal	   annars	   stuðningur	   inn	   á	   heimili,	   foreldrafræðsla,	   tilsjónarmaður,	   persónulegur	  

ráðgjafi	   og	   stuðningsfjölskylda	   en	   að	   auki	   eru	   fósturvistanir	   og	   fjölkerfameðferð	   MST	  

ásamt	  fleiri	  úrræðum	  ef	  árangur	  næst	  ekki	  með	  fyrrnefndum	  stuðningsúrræðum.	  Öll	  þessi	  

stuðningsúrræði	  hafa	  skilað	  góðum	  árangri	  og	  upphaflega	  er	  byrjað	  að	  veita	  stuðning	  inn	  

á	  heimili	  barns	  (Barnaverndarstofa,	  2006-‐b).	  

Þar	  sem	  lítið	  sem	  ekkert	  er	  til	  af	  rannsóknum	  er	  varða	  tilkynningaskyldu	  kennara	  hér	  á	  

landi	  er	  erfitt	  að	  alhæfa	  hvers	  vegna	  svona	  fáar	  tilkynningar	  berast	  til	  barnaverndarnefnda	  

frá	  grunnskólum	   landsins.	  Áhugavert	  væri	  að	   rannsaka	  það	  enn	   frekar	   sem	  og	  að	  skoða	  

hvers	  vegna	  tilkynningar	   frá	  grunnskólum	  standa	   í	   stað	  á	  milli	  ára	  þrátt	   fyrir	  aukningu	  á	  

tilkynningum	  til	  barnaverndarnefnda.	  

8 Lokaorð	  

Ofbeldi	  og	  vanræksla	  á	  börnum	  er	  eitthvað	  sem	  erfitt	  er	  að	  koma	  í	  veg	  fyrir	  og	  mun	  því	  

miður	   alltaf	   vera	   við	   líði.	   Mismunandi	   samfélags-‐	   og	   menningarþættir	   geta	   ráðið	   því	  

hvernig	   uppeldi	   barna	   er	   háttað	   og	   það	   sem	   telst	   til	   ofbeldis	   eða	   vanrækslu	   í	   einhverri	  

menningu	  getur	  talist	  eðlilegt	  í	  annarri.	  Við	  skrif	  þessarar	  ritgerðar	  komst	  höfundur	  að	  því	  

að	  þrátt	   fyrir	   að	  margar	   tilkynningar	   berist	   vegna	   vanrækslu	   á	   ári	   hverju	   er	   vanrækslan	  

töluvert	   falin	   í	   samfélaginu.	   Samkvæmt	  þeim	   rannsóknum	  sem	  höfundur	   skoðaði	   kom	   í	  

ljóst	  að	  skortur	  er	  á	  þekkingu	  hvað	  varðar	  tilkynningarskyldu	  meðal	  kennara	  og	  að	  margir	  

hverjir	   eru	   ragir	   við	   að	   tilkynna	   til	   barnaverndarnefndar	   ef	  minnstur	   grunur	   vaknar	   um	  

vanrækslu	  barns.	  Það	  kom	  höfundi	  hins	  vegar	  verulega	  á	  óvart	  að	  einungis	  var	  að	   finna	  

eina	  rannsókn	  á	  tilkynningarskyldu	   í	  grunnskólum	  og	  var	  það	  BA	  rannsókn.	  Mikilvægt	  er	  

að	   opna	   augun	   og	   veita	   þá	   fræðslu	   sem	   skortur	   virðist	   vera	   á	   þegar	   kemur	   að	   því	   að	  

greina	  hvort	  um	  vanrækslu	  barna	  er	  að	  ræða	  eða	  ekki.	  Það	  er	  ekki	  einungis	  nauðsynlegt	  

að	  fræða	  kennara	  og	  þá	  fagaðila	  sem	  afskipti	  hafa	  af	  börnum	  okkar	  daglega	  heldur	  þarf	  

líka	   að	   fræða	   almenning	   og	   ekki	  má	   gleyma	  börnunum.	  Nauðsynlegt	   er	   að	   huga	   vel	   að	  

börnum	  okkar	  og	  getur	  jafnvel	  örlítil	  vitundarvakning	  bjargað	  lífi	  þeirra.	  	  

